
TIRANË, 115 SHTATOR - Dy banorë të
Shkodrës u arrestuan në flagrancë
nga policia teksa po tentonin të
transportonin shtetas të huaj drejt
kufirit me Malin e Zi.
Arrestimi i tyre u bë në aksin rrugor
Shkodër-Malësi e Madhe.
Gjatë kontrollit të automjetit, me të
cilin po udhëtonin drejt
pikëkalimit kufitar Hani Hotit,
policia zbuloi tre shtetas të huaj
nga vende të treta, të cilët kishin
hyrë ilegalisht në territorin e
Shqipërisë dhe po tentonin të
kalonin në Mal të Zi e prej andej në
Evropë.
Dy të arrestuarit akuzohen për

dhënie ndihme për kalim të
paligjshëm të kufirit kundrejt për-
fitimit të disa qindra eurove.
Një ditë më parë policia e Kukësit
shoqëroi 26 shtetas irakianë, të
cilët kishin hyrë në brendësi të ter-
ritorit të Shqipërisë në rrugë të
jashtëligjshme.
Sipas policisë vendore, ata kishin si
qëllim kalimin e kufirit Shqipëri-
Kosovë, përmes pikëkalimit kufi-
tar të Morinit.
Mes personave të shoqëruar ka
burra, gra dhe fëmijë të moshës 4-
13 vjeç.
Rastet më të fundit të ndalimit të
shtetasve të huaj në afërsi të

pikëkalimeve kufitare në Veri të
Shqipërisë ngrenë dyshime rreth
mënyrës si ata arrijnë të futen në
territorin e vendit dhe të udhëto-
jnë disa qindra kilometra në
brendësi të tij pa u diktuar dhe
ndaluar nga forcat e rendit.
Vitet e fundit grupe të vogla refug-
jatësh nga vendet e luftës në
Lindjen e Mesme kanë zgjedhur
pikëkalimin kufitar Hani Hotit për
të tentuar të kalojnë fillimisht në
Mal të Zi e më pas në Evropë. Por
rasti më i fundit, i ndalimit të tyre
në Kukës, ngre dyshimin se ata po
tentojnë të gjejnë rrugë të tjera kali-
mi drejt vendeve të Evropës.

PODGORICË, 115 SHTATOR - Për
komisionarin e zgjerimit të BE-
së, Johannes Hahn, Shqipëria
dhe Maqedonia Veriore merito-
jnë hapjen e negociatave të pra-
nimit me Bashkimin Evropian.
Gjatë një interviste për gazetën
malaziase "Vijesti", Hahn ka
pohuar se Shkupi ka bërë për-
parim të rëndësishëm, duke
veçuar marrëveshjen me
Greqinë mbi çështjen e emrit.

Kjo marrëveshje, sipas tij, do të
jetë objekt i librave të historisë.
Kur mori detyrën pesë vjet më
parë, komisionari në largim
thotë se Maqedonia Veriore
ishte në një krizë të thellë poli-
tike, ndërsa tani për Shkupin
hapet një perspektivë e vërtetë
evropiane, së bashku me të
gjithë rajonin. "BE-ja do të vazh-
dojë të mbështesë udhëtimin e
Ballkanit Perëndimor drejt inte-

grimit evropian, i cili është në
interes të Unionit", ka thënë ai,
cituar nga Ansa.
Vendin e tij në krye të
Komisionit për Negociatat e
Zgjerimit dhe Fqinjësisë, do ta
marrë hungarezi Laszlo
Trocsanyi, emërimi përfundim-
tar i të cilit, si ai i të gjithë anë-
tarëve të tjerë të komisionit të ri
të BE-së, duhet të miratohet nga
Parlamenti Evropian.

Hahni: Shqipëria dhe Maqedonia meritojnë hapjen e negociatave

TIRANË, 115 SHTATOR - Presidenti i
Shqipërisë, Ilir Meta, ka kujtuar
Ditën Ndërkombëtare të
Demokracisë, duke theksuar se
"në themel të demokracisë qën-
dron vota". "Demokraci do të
thotë që çdo qytetar të vendosë
për të ardhmen e vet. Që çdo
qytetar të ketë besim te roli i vet
në demokraci. Që çdo qytetar të
ketë mundësi për të ndikuar mbi
vendimmarrjen. Për ta detyruar
atë të jetë transparente, nëpërm-
jet llogaridhënies në çdo nivel
vendor dhe kombëtar.
Demokraci do të thotë që çdo
qytetar të jetë i barabartë para
ligjit", tha Meta. "Fatkeqësisht,
shumë nga këto parime e vlera
që janë kolonat dhe zemra e
botës demokratike, janë 
përçudnuar në vendin tonë.
Zhgënjimi është i madh. Jo ndaj
demokracisë që sollëm në 

dhjetor '90, por ndaj formës së
shëmtuar që ajo mori në 30 vite.
Shpopullimi dramatik i
Shqipërisë dhe humbja e
shpresës, veçanërisht te brezi i ri,
është treguesi më i dhimbshëm
dhe fatkeq. Shikoni ku jemi sot:
të fundit në rajon para dyerve të
BE-së. Dhe ende askush nuk
mban përgjegjësi, përkundrazi.
Ka edhe më shumë thellim në
paligjshmëri", shtoi Meta.
Duke vënë në dukje se liria,
demokracia dhe dinjiteti njerë-
zor janë të panegociueshme,
Meta tha se mbrojtja e
demokracisë sot është një detyrë
patriotike për t'i rikthyer besimin
çdo qytetari dhe çdo të riu se e
ardhmja më e mirë është vetëm
këtu dhe kjo kërkon kontributin
e secilit për ndryshim.
"Zgjidhja nuk është largimi, por
zgjimi dhe ndryshimi", tha Meta. 

Meta ka thënë se fenomeni i
rrezikshëm i shtetit paralel të
propagandës dhe PPP-ve, dhe
axhendat e nëndheshme që kanë
kapur për fyti Shqipërinë, nuk
janë gjë tjetër veçse një komplot
kundër demokracisë, çdo vlere e
parimi të saj, kundër sovranitetit
të të gjithë qytetarëve që duan
një demokraci të vërtetë evropi-
ane dhe perëndimore. "Ndaj ne
sot kemi një mision të për-
bashkët historik: Të shpëtojmë

demokracinë nga pengmarrja e
një pakice të papërgjegjshme
dhe jolegjitime!
Mbrojtja e demokracisë sot është
një detyrë patriotike për t'i 
rikthyer besimin çdo qytetari
dhe çdo të riu se e ardhmja më e
mirë është vetëm këtu dhe kjo
kërkon kontributin e secilit për
ndryshim", tha Meta.
Presidenti ka thënë se zgjidhja
nuk është largimi, por zgjimi dhe
ndryshimi!

"Largimi u intereson atyre që
duan të zbrazin Shqipërinë nga
shqiptarët, ndaj prej kohësh
kanë planifikuar vrasjen e
ngadaltë të demokracisë dhe
shtetit të së drejtës.
T'ua kthejmë Shqipërinë 
shqiptarëve dhe vetëm atyre!
Sepse të rinjtë tanë mund të 
gjejnë çdo gjë jashtë që u
mungon sot këtu, por kurrë nuk
do të gjejnë Atdhe!", ka thënë
presidenti Ilir Meta. 

Meta: Mbrojtja e demokracisë 
është detyrë patriotike 

Ndalohen grupe refugjatësh në afërsi të Malësisë së Madhe dhe Kukësit

Në Ditën Ndërkombëtare të Demokracisë, presi-
denti Ilir Meta ka thënë se liria, demokracia dhe
dinjiteti njerëzor janë të panegociueshme dhe se
mbrojtja e demokracisë sot është një detyrë
patriotike për t'ia rikthyer besimin çdo qytetari
dhe çdo të riu se e ardhmja më e mirë është
vetëm këtu dhe kjo kërkon kontributin e secilit
për ndryshim

Shqipe HHETEMI

PRISHTINË, 115 SHTATOR - Lideri i
Nismës Socialdemokrate, 
njëkohësisht kandidat për
kryeministër nga radhët e 
koalicionit Nisma-AKR-PD,
Fatmir Limaj, i ka ftuar në një
debat të përbashkët televiziv të
gjithë kandidatët e tjerë për
kryeministër, Kadri Veselin nga
Partia Demokratike e Kosovës
(PDK), Vjosa Osmanin nga Lidhja
Demokratike e Kosovës (LDK),
Albin Kurtin nga Lëvizja

Vetëvendosje (LV) dhe Ramush
Haradinajn nga koalicioni AAK-
PSD. Ai ka thënë se qytetarët e
Republikës së Kosovës meritojnë
ta dinë vizionin e kandidatëve
për kryeministër për të gjitha
proceset në vend, përfshirë këtu
dialogun me Serbinë, zhvillimin
ekonomik dhe për të gjitha pro-
ceset e tjera. Madje Limaj është
shprehur i gatshëm të përballet
me secilin kandidat për kryemi-
nistër. "Ftoj kandidatët për
kryeministër të vendit të dalim në
një debat të përbashkët televiziv
dhe ta shpalosim vizionin tonë

për qeverisjen e ardhshme.
Qytetarët e Kosovës meritojnë ta
dinë se cili është vizioni ynë për
dialogun, për zhvillimin
ekonomik dhe për të gjitha
shqetësimet e qytetarëve.
Kandidatët për kryeministër e
kanë për borxh t'u tregojnë 
qytetarëve pse ata duhet të voto-
hen. Unë jam i gatshëm, qoftë
individualisht, qoftë në debat të
përbashkët, të përballem me
secilin", ka thënë  Limaj gjatë një
takimi me strukturat e Nismës
Socialdemokrate në Kaçanik.
Ideja e Limajt për një debat të
përbashkët të kandidatëve për
kryeministër në zgjedhjet e
parakohshme të 6 tetorit është
mirëpritur nga analistët politikë.
Megjithatë, ata janë skeptikë se
mund të ndodhë një debat i tillë,
meqë aktualisht mungojnë
parakushtet e nevojshme.
Analisti Shkëlzen Maliqi ka thënë
të dielën për gazetën "Epoka e re"
se një praktikë e tillë është mirë të
ndodhë, meqë votuesit kanë të
drejtë që paraprakisht ta shohin
debatin e kandidatëve për
kryeministër dhe kjo mund t'i
ndihmojë në orientimin e votës
së tyre. "Ftesën e Fatmir Limajt,

kandidat për kryeministër i 
koalicionit Nisma-AKR-PD, e
shoh si përpjekje që të instalohet
një praktikë që ka munguar
tëene, ndërkaq që është gjë
shumë normale në demokracitë
e avancuara. Votuesit kanë të
drejtë që paraprakisht ta shohin
debatin e kandidatëve për 
kryeministër, kjo mund t'i ndihmojë
në orientimin e votës së tyre
sepse për një pjesë të tyre është
shumë e rëndësishme t'i njohin
më mirë ata që pretendojnë
udhëheqjen e Qeverisë, çfarë
vizioni kanë, sa janë të vendosur,
çfarë aftësie argumentimi kanë, a
i plotësojnë kriteret për të drejtuar
dhe përfaqësuar vendin etj",
është shprehur Maliqi. 
Megjithatë, ai ka thënë se një
debat i tillë nuk beson se mund të
realizohet meqë, sipas Maliqit,
ndonjëri prej kandidatëve për
kryeministër mund të mos e 
pranojë ftesën. "Nuk besoj se kjo
nismë do të realizohet. Mjafton
që një ose dy prej kandidatëve
për kryeministër të mos e pranojnë
ftesën dhe debati e humbet 
kuptimin. Ftesa për debate dhe
vendi ku mbahet do të duhej të
ishte neutral dhe me moderator

që ka autoritet të mjaftueshëm
për të gjithë, e këto parakushtet
mendoj se mungojnë aktualisht",
ka theksuar Maliqi.
Ai ka thënë se në vendet e 
civilizuara realizohen debatet e
përbashkëta në mes të kandi-
datëve për kryeministër, por në
vendin tonë është vonë për t'u
aranzhuar. "Në ShBA debatet e
tilla janë të paracaktuara dhe
mbahen disa sosh me audience
në universitetet e njohura, 
i organizojnë TV-të e përzgjedhura
kombëtare, por i transmetojnë
mediet e shumta. Pra, te na do të
duhej të ndërtohej një skemë
paraprake me dy debate të 
obligueshme, duke përzgjedhur
dy kanale që do t'i organizojnë
debatet e strukturuara.
Përzgjedhja të bëhet në bazë të
shikueshmërisë dhe profesional-
izmit të TV kanaleve. Mendoj se
për këtë është dashur të mendohet
më herët. Tani është vonë 
që të aranzhohet", ka deklaruar
Maliqi.  
Mirëpo deri më tani asnjëri prej
kandidatëve për kryeministër për
zgjedhjet e 6 tetorit nuk e ka
komentuar dhe nuk është
përgjigjur ndaj ftesës së Limajt. 

Fatmir Limaj i ka ftuar në debat të përbashkët televiziv 
Kadri Veselin, Vjosa Osmanin, Albin Kurtin dhe Ramush Haradinajn  

Analistët e shohin të vonuar
debatin në mes të kandidatëve 

për kryeministër

PRISHTINË, 115 SHTATOR (ER) -
Partia Liberale e Kosovës
(PLK) përmes një njoftimi
për media ka bërë me dije
se ky subjekt politik në
zgjedhjet e 6 tetorit do ta
mbështesë  Partinë

Demokratike të Kosovës
(PDK). "PLK-ja nënshkruar
marrëveshje bashkëpunimi
me Partinë Demokratike të
Kosovës për zgjedhjet parla-
mentare të 6 tetorit 2019.
Votuesit dhe anëtarësia e

PLK-së do të votojnë për
kandidatët e listës së 
PDK-së për Kuvendin e
Kosovës", është thënë në
njoftimin për media të kësaj
partie. Sipas PLK-së, PDK-ja
është i vetmi subjekt serioz,

i dëshmuar dhe i konsolid-
uar, që me aleatët e vet ka
guxim dhe besim për ta 
përfunduar dialogun me
Serbinë, luftën kundër kor-
rupsionit dhe perspektivën
euroatlantike.

PLK-ja do të votojë për kandidatët e listës së PDK-së

Kandidati për kryeministër nga radhët e 
koalicionit Nisma-AKR-PD, Fatmir Limaj, i ka
ftuar në një debat të përbashkët televiziv kandidatët
për kryeministër, Kadri Veselin, Vjosa Osmanin,
Albin Kurtin dhe Ramush Haradinajn. Deri më
tani asnjëri prej kandidatëve nuk e ka komentuar
dhe nuk është përgjigjur për këtë ftesë, të cilën
e kanë mirëpritur analistët politikë, mirëpo kanë
shprehur dyshim se mund të realizohet. Analisti
Shkëlzen Maliqi ka thënë për "Epokën e re" se
një praktikë e tillë është mirë të ndodhë por,
sipas tij, është vonë të realizohet

Muhamet KKOCI

PRISHTINË, 115 SHTATOR -
Kandidati i Partisë Demokratike
të Kosovës (PDK) për deputet
në zgjedhjet parlamentare të 6
tetorit, Lulzim Shoshi, ka
treguar arsyet pse ka vendosur
t'i hyjë kësaj sfide. Ai ka shprehur
optimizëm se do t'ia arrijë 
qëllimit që t'i mbrojë interesat e
qytetarëve të Istogut në
Kuvendin e Kosovës.
Në këtë intervistë dhënë për
gazetën "Epoka e re", Shoshi ka
bërë me dije se vijat e kuqe që ia
kanë vënë partitë e tjera PDK-së,
këtë parti e kanë bërë më të
fortë. "Subjektet e tjera politike,
në pamundësi që ta mundin
PDK-në në zgjedhje, po
deklarojnë se i kanë vendosur
vija të kuqe kësaj partie, duke
menduar se do të fitojnë ndonjë
votë më shumë. Mirëpo kjo
neve na ka bërë edhe më të
fortë, jemi organizuar më
shumë që fitorja jonë më 6 tetor
të jetë më bindëse", ka thënë ai. 
Shoshi ka treguar se subjektet e
tjera politike vijat e kuqe ndaj
PDK-së i vendosin vetëm gjatë
fushatës zgjedhore. "Këto 
partitë që vendosin vija të kuqe
tashmë jemi dëshmitarë të
gjithë se si në të kaluarën i kanë
ndërruar ato qëndrime pas
zgjedhjeve", është shprehur
Shoshi.
Më tej, ai ka treguar për frymën
që është krijuar te simpatizantët
e PDK-së dhe qytetarët e
Kosovës. "Jo vetëm kandidatët
dhe simpatizantët e PDK-së,
por edhe qytetarët e Kosovës e
kanë kuptuar tashmë se PDK-ja
do të jetë fituese e zgjedhjeve të
6 tetorit. Zotimet që i ka bërë z.

Veseli për punët që do t'i bëjë si
kryeministër i ardhshëm dhe
lista me emra të dëshmuar,
kanë krijuar frymën pozitive që
PDK-ja të jetë fituese në këto
zgjedhje", është shprehur ai,
duke shtuar se të gjithë qyte-
tarët e kanë kuptuar se proceset
e mëdha të Kosovës mund të
kryhen vetëm me qeverisjen e
PDK-së. 

"Epoka ee rre": Z. Shoshi, pse
vendoset të bëheni pjesë e listës
së PDK-së për deputetë?
Shoshi: Së pari për mua është
nder i madh të jem pjesë e listës
së kandidatëve të PDK-së për
deputetë. Vendimi për t'u bërë
pjesë e kësaj liste ka qenë i për-
bashkët me Degën e PDK-së në
Istog dhe më pas, me pëlqimin
e tij, lideri i PDK-së, z. Veseli, na
nderoj që të jem pjesë e listës
fituese të zgjedhjeve të 6 tetorit.
E falënderoj përzemërsisht
Degën e PDK-së në Istog si dhe
Kryesinë e PDK-së për besimin
e dhënë. E kam parë të rrugës
dhe të nevojshme që qytetarët e
Istogut duhet të përfaqësohen
denjësisht në Kuvendin e
Kosovës, andaj kam vendosur
t'i futem kësaj sfide.

"Epoka ee rre": Ju për herë të parë
i keni hyrë garës për deputet. Sa
jeni optimist që do t'ia arrini
këtij qëllimi?
Shoshi: Jam shumë optimist se
do t'ia arrij këtij qëllimi, sepse
do ta kem mbështetjen jo vetëm
të elektoratit të PDK-së në Istog,
por edhe të gjithë qytetarëve të
kësaj komune. Qytetarët e kësaj
komune e dinë se PDK-ja dhe
aktorët brenda PDK-së ishin
çdoherë afër qytetarëve si në
kohë lufte, po ashtu edhe në

kohë çlirimi dhe shtetndërtimi.
Në qeverisjen e PDK-së u shtru-
an me mijëra kilometra
autostradë, ku shumë fshatra të
Istogut u bënë me infrastruk-
turë rrugore, kanalizime dhe
ujësjellës.

"Epoka ee rre": Pse duhet t'ju
votojnë për deputet. Me çfarë
zotime do ta kërkoni besimin e
tyre?
Shoshi: Premtimet e mia janë
edhe ato të kryetarit Veseli,
sepse ai ka dhënë një shembull

të mirë, ku për herë të parë ka
vendosur një standard në 
politikë, duke mos vendosur në
listë njerëz me akuza për kor-
rupsion. Ne tashmë vetëm kemi
filluar së bashku me Degën e
PDK-së në Istog t'i shpalosim

Flet për "Epokën e re", Lulzim Shoshi

Me vija të kuqe PDK-në 
Kandidati i Partisë Demokratike të
Kosovës (PDK) për deputet në zgjedhjet
parlamentare të 6 tetorit, Lulzim Shoshi,
ka thënë se partitë e tjera i vendosin
PDK-së vija të kuqe vetëm gjatë
fushatës. Në këtë intervistë dhënë për
gazetën "Epoka e re", ai ka vlerësuar se
vendosja e këtyre vija të kuqe PDK-në e
ka bërë më të fortë dhe më të mobilizuar.
Ai është zotuar se me zgjedhjen e tij
deputet qytetarët e Komunës së Istogut
do të përfaqësohen denjësisht në
Kuvendin e Kosovës. Shoshi ka bërë me
dije se vizioni i Kadri Veselit kryeministër
i ardhshëm i Kosovës dhe lista e 
kandidatëve të kësaj partie për deputetë
kanë krijuar frymën për fitoren e 
pashmangshme të PDK-së më 6 tetor 

planet tona dhe të partisë nëpër
takime të ndryshme. Do të
takohem me gjithsecilin për të
bashkëbiseduar nga afër rreth
kërkesave dhe mundësive që
kemi për të bërë më të mirën
për vendin tonë.

"Epoka ee rre": Çka ju bën më të
veçantë se të tjerët në listën e
PDK-së? 
Shoshi: Nuk është e lehtë të
them se çka më bën mua të
veçantë në këtë listë, sepse lista
e PDK-së përbëhet nga emra të

dëshmuar gjatë luftës dhe tash
në paqe. Qytetarët e Istogut
mua ma njohin për punën që e
kam bërë gjatë këtyre viteve.
Duke qenë asamblisti më i
votuar i PDK-së në këtë
komunë, gjatë kësaj kohe i kam
mbrojtur interesat e tyre.
Gjithashtu, që një vit e gjysmë
në Komunën e Istogut jam drejtor
i Bujqësisë, ku kam dhënë
shembull të mirë se si qeveriset
me transparencë, duke qenë i
përgjegjshëm dhe pa asnjë
aferë korruptive. 

"Epoka ee rre": Cilat janë pritjet
tuaja për PDK-në më 6 tetor?
Shoshi: Jo vetëm kandidatët
dhe simpatizantët e PDK-së,
por edhe qytetarët e Kosovës e
kanë kuptuar tashmë se PDK-ja
do të jetë fituese e zgjedhjeve të
6 tetorit. Zotimet që i ka bërë z.
Veseli për punët që do t'i bëjë si
kryeministër i ardhshëm dhe
lista me emra të dëshmuar,
kanë krijuar frymën pozitive që
PDK-ja të jetë fituese e
padiskutueshme në këto zgjedhje.

Mendoj se të gjithë qytetarët e
kanë kuptuar se proceset e
mëdha të Kosovës mund të 
kryhen vetëm me qeverisjen e
PDK-së të udhëhequr nga z.
Veseli. 

"Epoka ee rre": Deri më tani shu-
mica e partive politike ia kanë
vënë vijat e kuqe PDK-së. Si po
e pret elektorati këtë veprim?
Shoshi: Subjektet e tjera politike,
në pamundësi që ta mundin
PDK-në në zgjedhje, po
deklarojnë se i kanë vënë vija të
kuqe kësaj partie, duke 
menduar se do të fitojnë 
ndonjë votë më shumë. Mirëpo
kjo neve na ka bërë edhe më të
fortë, jemi organizuar më
shumë që fitorja jonë më 6
tetor të jetë më bindëse. Kurse
partitë që vendosin vija të kuqe
tashmë jemi dëshmitare se si
në të kaluarën i kanë ndërruar
ato qëndrime pas zgjedhjeve.

"Epoka ee rre": Një nga partitë që
i ka vënë vija të kuqe PDK-së
është LDK-ja, me të cilën ju jeni

në bashkëqeverisje në
Komunën e Istogut. A është e
mundshme të përsëritet
bashkëqeverisja në mes të këtyre
subjekteve pas zgjedhjeve?
Shoshi: Të gjithë i dimë 
qëndrimet e LDK-së në vitin
2014, ku secili zyrtar i saj
deklaronte se nuk do të bëjnë
kurrë koalicion me PDK-në,
kurse në fund ndryshuan 
qëndrimet dhe u bënë bashkë
me ne. Nuk i marrim shumë
serioze këto qëndrime të tyre
sepse këto bëhen më shumë
për fushatë. 

"Epoka ee rre": Pra, mendoni se
është i mundshëm koalicioni
PDK-LDK?
Shoshi: Z. Veseli me kohë e ka
thënë se PDK-ja nuk ka vija të
kuqe me partitë politike
shqiptare. Ne vija të kuqe kemi
vetëm ndaj Serbisë. Pas zgjedhjeve
të 6 tetorit, pra pas fitores së
PDK-së, kryetari z. Veseli dhe
organet drejtuese të partisë do
të vendosin se me kë do ta 
formojmë qeverinë e ardhshme. 

e forcuan

Faton DDËRMAKU

PRISHTINË, 115 SHTATOR -
Ambasadori i Britanisë së
Madhe në Republikën e
Kosovës, Nicholas Abbott, me
rastin e Ditës së Demokracisë
së Kombeve të Bashkuara, ka
thënë se zgjedhjet luajnë rol të
rëndësishëm në çdo
demokraci moderne dhe
kështu do të jetë edhe në
muajin e ardhshëm në shtetin
e Kosovës. Ai ka thënë se 6
tetori është një mundësi e
qytetarëve për të zgjedhur
dhe ndërruar përfaqësuesit e
tyre për mandatin e
ardhshëm. "Sot është Dita e
Demokracisë së Kombeve të
Bashkuara, është me rëndësi
ta festojmë fuqinë e
demokracisë dhe forcën që ua
jep njerëzve për të zgjedhur
dhe ndërruar përfaqësuesit e
tyre. Zgjedhjet luajnë rol të
rëndësishëm në çdo
demokraci moderne dhe
kështu do të jetë në muajin e
ardhshëm në Kosovë", ka
thënë Abott nëpërmjet një
videomesazhi të publikuar në
rrjetin social "Facebook" nga
Ambasada e Britanisë së
Madhe në Prishtinë. 
Diplomati britanik i ka inkura-
juar të gjithë qytetarët me të

drejtë vote që të marrin pjesë
në zgjedhjet e parakohshme
parlamentare të 6 tetorit në
mënyrë që të investojnë në të
ardhmen e tyre. Mirëpo
ambasadori Abbott ka thënë
se qytetarët duhet të votojnë
në mënyrë të lirshme, me
transparencë, si dhe pa kër-
cënime e frikë. "Zgjedhjet janë
një mundësi për të gjitha

komunitetet të marrin pjesë
në përzgjedhjen e atyre që do
ta udhëheqin vendin. Unë i
inkurajoj të gjithë qytetarët
me të drejtë vote që të marrin
pjesë në zgjedhje dhe të
investojnë në të ardhmen e
tyre. Ju do të duhej ta bëni këtë
të lirë dhe me transparencë,
pa kërcënime dhe frikë", është
ambasadori Abbott. 

Ambasadori britanik
fton qytetarët të
marrin pjesë në
zgjedhjet e 6 tetorit

PRISHTINË, 115 SHTATOR (ER) -
Kryetari i Partisë Demokratike të
Kosovës (PDK) dhe kandidati për
kryeministër, Kadri Veseli, ka
takuar banorë të lagjeve Mati
dhe Kodra e Trimave të cilët nuk
kanë ende tituj ligjorë pronësie
për pronën e tyre. "Vizitova
banorë të lagjeve Mati dhe Kodra
e Trimave të cilët nuk kanë ende
tituj ligjorë pronësie për pronën
e tyre. Si ta janë 350 000 në
Kosovë që nuk kanë fletë pose-
duese duke mbajtur kështu
jashtë qarkullimit të ekonomisë
pothuaj 10 miliardë euro kapital

të bllokuar. Kjo situatë duhet të
marrë fund dhe këta qytetarë
duhet ta gëzojnë pronën e tyre
për të cilën kanë derdhur mund
e djersë", ka thënë Veseli.
Ai ka shtuar se mijëra qytetarë
janë detyruar ta ndërtojnë
shtëpinë e tyre pa marrë leje
pasi, sipas tij, institucionet
përkatëse nuk kanë qenë të afta
të bëjnë planifikime urbane e të
ofrojnë shërbime në përputhje
me kërkesën e madhe në rritje
për strehim. "Mijëra të tjerë kanë
blerë banesa në ndërtime të larta
të ligjshme, paguajnë tatimin në

pronë dhe ende prej vitesh nuk u
është dhënë fleta poseduese prej
burokratëve të papërgjegjshëm.
Prandaj brenda dy vjetësh
nëpërmjet legalizimit të përsh-
pejtuar të gjithë këta qytetarë do
ta kenë titullin ligjor të pronës së
tyre nëse ajo nuk cenon interesin
apo pronën publike. Miliarda
euro do të zhbllokohen ligjërisht
e do të mund të bëhen pjesë e
ekonomisë sonë duke hapur
dhjetëra mijëra vende pune e
duke ndërtuar një të ardhme më
të mirë ekonomike për
Kosovën", ka deklaruar Veseli.

Veseli u premton banorëve 
të lagjeve Mati dhe Kodra e Trimave 
legalizim të përshpejtuar të pronës

PRISHTINË, 115 SHTATOR (ER) -
Lëvizja Vetëvendosje (LV) ka
shprehur përkushtimin për
mbrojtje të votës në zgjedhjet e
parakohshme të 6 tetorit. Sipas
kësaj lëvizje, në këto zgjedhje
nuk do të lejohet çfarëdo përp-
jekje apo tendence për ta defor-
muar vullnetin e votuesve.
"Zgjedhjet e lira dhe të nder-
shme kanë marrë kuptim me
praninë e komisionarëve dhe të
vëzhguesve të Lëvizjes
Vetëvendosje nëpër vendvo-
time e qendra të votimit. Roli i
komisionarëve dhe vëzhguesve
tanë ka qenë vendimtar për
mbarëvajtjen e zgjedhjeve.
Ndërsa, në zgjedhjet e 6 tetorit
jemi edhe më të përgatitur e më
të mobilizuar për të mos lejuar
çfarëdo përpjekje apo tendence

për ta deformuar vullnetin e
votuesve. Komisionarët dhe
vëzhguesit e Lëvizjes do të jenë
gardianë të secilës votë, të
secilit qytetar, pa dallim. Në
ditët e javët në vijim do të zhvil-
lojmë takime mobilizuese e tra-

jnime profesionale me të gjithë
komisionarët dhe vëzhguesit që
do të angazhohen në ditën e
zgjedhjeve për të mundësuar
zgjedhje të lira, të ndershme e
në përputhje me standardet më
të larta ndërkombëtare", është

thënë në komunikatën e LV-së.
Vetëvendosje ka kërkuar nga
institucionet që ta garantojnë
mbarëvajtjen e procesit zgjed-
hor të 6 tetorit. "Ftojmë të gjitha
institucionet shtetërore
përgjegjëse për të përgatitur
apo garantuar mbarëvajtjen e
zgjedhjeve që t'i ndërmarrin të
gjitha veprimet e nevojshme
institucionale që garantojnë
pacenueshmërinë e zgjed-
hjeve", është theksuar më tutje
në komunikatë.
Po sipas Vetëvendosjes,
ndryshimi i madh ka qenë
vazhdimisht i nevojshëm, por
këtë herë është edhe i mund-
shëm po aq sa i domosdoshëm.
"Zgjedhjet e 6 tetorit janë
shumë më shumë sesa vetëm
zgjedhje. Në këto zgjedhje qyte-

tarët me të drejtë vote do t'i
japin fund keqqeverisjes e do t'i
hapin rrugë një kulture krejtë-
sisht tjetër të qeverisjes së mirë,
të ndershme, transparente e
nga profesionistë të thekur.
Ndryshimi i madh ka qenë
vazhdimisht i nevojshëm, por
këtë herë është edhe i mund-
shëm po aq sa i domosdoshëm.
Mbështetja e madhe për
Lëvizjen është dëshmi për
ndryshimin e madh që po vjen.
Por, përkrah mobilizimit për
ndryshim, strukturat e Lëvizjes
Vetëvendosje kanë filluar tash-
më mobilizimin për të mundë-
suar zgjedhje të lira dhe për ta
garantuar paprekshmërinë e
vullnetit të votuesve", është
theksuar në komunikatën e
Lëvizjes Vetëvendosje.

Vetëvendosja kërkon nga institucionet
ta garantojnë mbarëvajtjen 

e zgjedhjeve të 6 tetorit 

Qendresa RRAMA

PRISHTINË, 115 SHTATOR - Kryetari i
Partisë Fjala, Gëzim Kelmendi,
ka reaguar rreth fushatës që janë
duke bërë partitë politike. Ai
përmes një reagimi për media e
ka quajtur 'mashtrim të madh'
fushatën e disa partive politike.
Sipas Kelmendit, PDK-ja po bën
fushatë kundër korrupsionit, por
korrupsionin e ka ngulitur thellë
në themelet e shtetit të Kosovës.
"PDK-ja ka përfshirë në listë për
deputetë kandidate me mbulesë,
por kjo PDK-ja në vitin 2010 ka
ndaluar mbulesën në shkolla
dhe shumë vajza i ka lënë jashtë
dyerve të shkollave. Slogani

'Dekada e re' tregon se hajnia
dhe mashtrimi janë të vjetra", ka
thënë Kelmendi.
Ai ka theksuar se LV-ja po bën
fushatë kundër korrupsionit me
kandidatë të PDK-së në listën e
deputetëve dhe me kandidatë që
vetë i ka akuzuar për vjedhje të
fondeve. "LV-ja po synon ta
udhëheqë shtetin të cilin vetë
nuk e njeh, institucionet e të cilin
i ka dhunuar, policinë dhe rininë
i ka lënduar. Slogani 'Erdhi dita'
tregon se tash duhet njohur
shtetin e Kosovës, duhen votat",
është shprehur ai. 
Kryetari i Partisë Fjala, Gëzim
Kelmendi, ka theksuar se LDK-ja
po bën fushatë kundër PDK-së,
por bashkë kanë qeverisur rreth

një dekadë. Sipas tij, LDK-ja e
shpërbleu PDK-në duke ia zgjed-
hur ish-kryetarin e saj president
të Kosovës. "LDK-ja nuk mund të
ndahet lehtë nga PDK-ja ngaqë
'dashuria e vjetër nuk harrohet'",
ka thënë ai.
Ndërkaq për AAK-në ka thënë se
është duke bërë fushatë me slo-
ganin 100 për qind shtet por,
sipas tij, me 8 000 hektarë duke ia
falur Malit të Zi, nuk i bie 100 për
qind shtet. "Nisma ka thyer të
gjitha rekordet e korrupsionit,
ashtu si tha edhe një ish-deputet
i saj: edhe minjtë në tavan i ka
korruptuar! Disa militantë të saj i
ka punësuar, por popullin e ka
varfëruar. Tash edhe me të zezat
e tyre janë duke u krenuar", ka

thënë Kelmendi.
Gëzim Kelmendi ka thënë se par-
tia që drejton asnjëherë nuk i ka
mashtruar qytetarët. "Ne Fjala
nuk u pasuruam. Ne më

2017pragun nuk e kaluam, por
nuk u dorëzuam. Sot jemi para
juve faqebardhë. Ne Fjala lutemi
për ju dhe punojmë për ju",
është shprehur Kelmendi.

Kelmendi e quan ‘mashtrim të madh’
fushatën e disa partive politike

PRISHTINË, 115 SHTATOR (ER) -
Sindikata e Bashkuar e Arsimit,
e Shkencës dhe e Kulturës e
Kosovës (SBAShK) ka njoftuar
se sot (e hënë), në orën 12:30,
do të organizohet një protestë
para ndërtesës së Kuvendit
Komunal të Kamenicës për ta
kundërshtuar mbylljen e disa
shkollave në Kamenicë.
SBAShK-u nëpërmjet një reagi-
mi ka theksuar se pjesë e kësaj
proteste do të jetë edhe

kryetari i BSPK-së, Avni Ajdini,
me stafin qendror dhe kryetari
i SBAShK-ut, Rrahman Jasharaj
dhe stafi nga qendra. 
SBAShK-u në këtë reagim ka
bërë me dije se ka pritur dialog
dhe mirëkuptim nga kryetari i
komunës Qëndron Kastrati për
zgjidhjen e drejtë të gjendjes
tepër të rëndë. "Zhvilluam
takime me Qëndronin, e
ngritëm çështjen edhe në
MAShT duke kërkuar qëndrim-

in e tyre si institucioni më i
lartë i arsimit dhe themelues i
institucioneve arsimore.
Vizituam edhe shkollat e
dënuara me mbyllje nga
Qëndroni.  kërkuam  nga anë-
tarësia maturi. Kërkuam nga
prindërit  angazhim që çështja
të zgjidhet si duhet dhe që me
dialog të arrihet marrëveshje
që Kastrati ta tërheqë
vendimin", është thënë në
reagimin e SBAShK-ut.

SBAShK-u proteston sot kundër mbylljes së disa shkollave në Kamenicë

PRISHTINË, 115 SHTATOR - Beogradi
zyrtar e ka rritur presionin ndaj
qytetarëve serbë të Kosovës që
në zgjedhjet e parakohshme
parlamentare të 6 tetorit ata të
votojnë për Listën Serbe, thonë
përfaqësuesit e tri subjekteve të
tjera politike rivale, koalicionit
"Liria", Partisë së Serbëve të
Kosovës dhe Partisë së Pavarur
Liberale, të cilat i takojnë komu-
nitetit serb të Kosovës.
Për më shumë, sipas tyre, pre-
sioni i formave të ndryshme
është duke u ushtruar edhe ndaj
përfaqësuesve, aktivistëve dhe
simpatizuesve të subjekteve
politike serbe për ta zbehur dhe
dobësuar garën e tyre për zgjed-
hjet e 6 tetorit.
Rada Trajkoviq nga koalicioni
"Liria" ka thënë për "Radion
Evropa e Lirë" se presioni ndaj
qytetarëve serbë të Kosovës
është duke u bërë me kërcën-
imin se do t'i humbin vendet e
punës në rast se ata votojnë kan-
didatë të subjekteve të tjera poli-
tike serbe dhe jo të Listës Serbe,
e cila gjatë shtatë vjetëve të fun-
dit ka qenë në pushtet. 
Frikësimi i qytetarëve serbë,
sipas saj, po bëhet në forma të
ndryshme nga Beogradi.
"Fatkeqësisht, për momentin
presioni më i madh mbi serbët
është duke ardhur nga Beogradi,
nga disa qendra joformale,
marrë parasysh që kemi infor-
mata që një grup i njerëzve, i
afërt me mafinë ose vetë mafia,
këtë nuk e di, ka depërtuar te
Liqeni i Ujmanit (Gazivodës), në
Qendrën Ekologjike. Sipas asaj
që thonë serbët nga veriu, ardh-
ja e atyre njerëzve është në funk-
sion të frikësimit të serbëve", ka
pohuar Trajkoviq.
Lidhur me pohimet e
Trajkoviqit, kërcënimet e mund-
shme ndaj qytetarëve serbë dhe
presionin eventual për të
ndikuar në procesin zgjedhor,
Policia e Kosovës nuk ka dhënë
detaje për ndonjë hetim, por i ka
thënë "Radios Evropa e Lirë" se
"në aspektin policor e trajton
çdo informacion dhe në për-
puthje me vlerësimet, ndërmerr
veprimet ligjore në
bashkëpunim me organet e

drejtësisë".
Aleksandar Jabllanoviq, lider i
Partisë së Serbëve të Kosovës,
parti kjo e cila ka fushëveprim
më të madh në veri të Kosovës,
ka thënë për "Radion Evropa e
Lirë" se presioni ndaj qytetarëve
serbë, i cili ka ekzistuar edhe më
herët, tashmë është shtuar para
zgjedhjeve të 6 tetorit. "Ne si
parti kemi presion të madh dhe
të tmerrshëm këtu në veri, i cili
është shkaktuar nga ana e insti-
tucioneve të Qeverisë së Serbisë
si dhe nga struktura të caktuara
kriminale, të cilat u janë të njo-
hura mirë Policisë së Kosovës
dhe përfaqësive diplomatike
ndërkombëtare në Kosovë.
Përveç pamundësimit të një
veprimi normal politik, këtu
ekziston një dozë e madhe e
frikës dhe kjo frikë është rezultat
i kërcënimeve dhe dhunës së
pandërprerë të serbëve ndaj ser-
bëve".
"Kjo është e dirigjuar nga
Beogradi me qëllimin që të frikë-
sohen të gjithë serbët që mendo-
jnë ndryshe nga politika zyrtare
e saj, si dhe të nënshtrohen dhe
dëgjojnë direktivat që vijnë nga
Beogradi, e të cilat vijnë më
shumë përmes qarqeve që janë
më shumë kriminale dhe jofor-
male sesa që janë zyrtare", ka
theksuar Jabllanoviq.
Për presionin ndaj përkrahësve
të subjekteve rivale të Listës
Serbe ka folur për "Radion
Evropa e Lirë" edhe Slobodan
Petroviqi, lider i Partisë së
Pavarur Liberale. "Kemi disa
fakte. Ja, pikërisht, një njeri në
Shtërpcë është pushuar nga
puna. Ai është kryetar i këshilli
tonë në Komunën e Shtërpcës.
Ai ka punuar atje në shëndetësi
dhe është pushuar nga puna nga
eprori i tij për shkak se nuk i
është përulur kërkesës së tij që ta
shpërndajë Këshillin e Partisë së
Pavarur Liberale dhe që publik-
isht të dalë dhe ta përkrahë
Listën Serbe", ka theksuar
Petroviq.
Pavarësisht prej tentimeve të
"Radios Evropa e Lirë" për të
kontaktuar me përfaqësuesit e
Listës Serbe, ata nuk kanë qenë
të qasshëm. Por, në një komu-

nikatë të këtij subjekti politik, të
lëshuar për media ditën e
premte, Lista Serbe i ka cilësuar
deklaratat e përfaqësuesve të
partive të tjera serbe, në paraqit-
jet e tyre në media, si sulme ndaj
mbijetesës së popullit serb në
Kosovë. "Ajo që po bëjnë Rada
Trajkoviq, Nenad Nashiq,
Slobodan Petroviq dhe Slavisha
Petkoviq, duke e sulmuar Listën
Serbe dhe institucionet serbe,
është sulm i drejtpërdrejtë ndaj
mbijetesës së popullit serb.
Qëllimi i tyre politik është që të
shuhen institucionet serbe në
Kosovë në mënyrë që të hiqen
dhjetëra mijëra paga, pensione
dhe përfitime sociale, të cilat i
financon shteti ynë i Serbisë dhe
të fundosen në sistemin e
'Kosovës së pavarur plotësisht'",
thuhet në komunikatën e Listës
Serbe, e cila është themeluar
dhe ka mbështetjen e plotë nga
Beogradi zyrtar.
Rreth një javë më parë presiden-
ti i Serbisë, Aleksandar Vuçiq, u
ka thënë medieve në Serbi se
kanë të dhëna dhe informacione
të cilat nuk do të publikohen
kurrë lidhur me presionin që u
është bërë subjekteve të caktu-

ara serbe që të dalin në zgjedhje,
ta konkurrojnë Listën Serbe, në
mënyrë që kjo e fundit të marrë
sa më pak vota dhe rrjedhimisht
të zvogëlohet ndikimi i
Beogradit në politikën e
Prishtinës. "Unë jam i sigurt që
populli serb në Kosovë do të
zgjedhë të votojë për Listën
Serbe për shkak se kjo është
mënyra e vetme që të mbijeto-
jmë dhe mënyra e vetme që të
punojmë bashkë dhe të luftojmë
për të ardhmen", ka deklaruar
Vuçiq.
Dushan Radakoviq, drejtor
ekzekutiv i Qendrës për për-
faqësim të kulturës demokratike
në Mitrovicën Veriore, thotë për
"Radion Evropa e Lirë" se ekzisto-
jnë thashetheme nga të gjitha
subjektet politike serbe për pre-
sion ndaj tyre dhe qytetarëve, por
ata deri më tash në veri të Kosovës
nuk kanë të evidencuar ndonjë
rast të konfirmuar. Të gjitha këto,
sipas tij, paralajmërojnë fushatë
zgjedhore me tensione. "Fushata
do të jetë mjaft e keqe, stresuese
dhe mjaft radikale. Do të ketë
akuza të mëdha nga të gjitha anët.
Unë mendoj që cilado parti, qoftë
e pakicave, qoftë e shumicës,

shqetësimin duhet ta paraqesë në
prokurorinë kompetente dhe të
hetohet secila akuzë", ka theksuar
Radakoviq.
Prokurori i Prokurorisë Speciale
të Kosovës, Sylë Hoxha, konfir-
mon për "Radion Evropa e Lirë"
se ky institucion është duke u
marrë me hetime të caktuara mbi
raste që cenojnë sigurinë dhe
procesin zgjedhor, po ai nuk
specifikon ndonjë rast konkret.
"Po, ka pasur diçka. Sigurisht se
do të ndërmerren hapat konkretë.
Ne jemi duke u marrë me këtë, do
të thotë, hetuesia në
bashkëpunim me ne, jemi duke
punuar në këtë drejtim dhe jemi
duke e përcjellë gjendjen. Mirëpo,
për emra konkretë dhe për raste
konkrete, ende është herët të
flasim. Kryesorja është se ne po
merremi me këtë", ka thënë
Hoxha. Sidoqoftë, për zgjedhjet e
parakohshme parlamentare, më
6 tetor, 4 subjekte politike serbe
do të garojnë për 10 ulëse të
garantuara për komunitetin
pakicë serb në Kuvendin e
Kosovës, i cili ka 120 ulëse. Në
legjislaturën e kaluar Lista Serbe
ka pasur 9 deputetë në Kuvendin
e Kosovës.

Beogradi nxit tensione parazgjedhore 
te serbët e Kosovës

FERIZAJ, 115 SHTATOR - Zhvillimi i
bujqësisë, paketa sociale, 
sigurimet shëndetësore, reformat
në drejtësi, vazhdimi i fuqizimit
të prodhimeve vendore, diaspora
janë pesë prioritetet për 
qeverisjen e koalicionit 
Nisma-AKR-PD. 
Kandidati për kryeministër nga
ky koalicion, Fatmir Limaj, në
takimin që ka pasur me strukturat
e partisë së vet në Ferizaj, ka
thënë se është koha që Nisma ta
marrë drejtimin e shtetit të

Kosovës.  "Bujqësia do të jetë
prioriteti kryesor i angazhimit
tonë në qeveri nën udhëheqjen
time. Ne besojmë se investimi i
fuqishëm në bujqësi, ndryshimi
i mënyrës së atyre granteve dhe
subvencioneve, zotimi i Kosovës
në bujqësi do ta hapë një per-
spektivë krejt tjetër për buxhetin
komunal dhe buxhetin qendror.
Kosova si një vend agrar ka
potencial të jashtëzakonshëm të
pashfrytëzuar për ta rikthyer në
një vend, ku mund të bëhet
eksportuesja më e madhe e
prodhimeve bujqësore, nga ku
do të hapeshin vende të reja të

punës. Prioriteti ynë i dytë do të
jetë paketa sociale. Nisma tani
më është zëdhënëse e njerëzve
që kanë nevojë. Nisma është
kthyer në shpresën dhe zërin e
qindra njerëzve që nuk kanë zë
dhe nuk flet për ta", ka thënë ai.  
Limaj teksa ka folur për 
reformën në drejtësi, ka pohuar
se askush sikur ai nuk e di çka
do të thotë të përballesh me
padrejtësi. Ai ka thënë se prioritet
e kanë edhe diasporën që, sipas
tij, deri më tash është lënë anash
por kjo, sipas tij, do të përfundojë
me ardhjen e tij në krye të 
qeverisë së vendit. Lideri i

Nismës në Ferizaj ka theksuar se
është koha që ai me Nismën ta
udhëheqë Kosovën. 
Sekretari i Nismës, Bilall Sherifi,
ka thënë se është koha që
Fatmir Limaj të jetë kryemi-
nistër i Kosovës.  "Nuk kemi
kohë të humbim. Kjo qeveri do
të jetë qeveri e vendimeve
jashtëzakonisht të rëndësishme.
Prandaj, na nevojiten njerëz të
vendosur, jo njerëz që e lënë në
gjysmë punën të cilën ua ke
ngarkuar, jo njerëz që e marrin
një parti të madhe dhe e bëjnë
të vogël dhe jo njerëz që nuk
janë provuar kurrë. Pra, le t'ia

japim besimin njeriut që është
provuar, që ka themeluar një
parti dhe çdo ditë po e rrit, kështu
do të vazhdojmë ta forcojmë
Kosovën", ka thënë Sherifi, duke
shtuar se Fatmir Limaj është gati
për ta marrë udhëheqjen e
shtetit të Kosovës.  
Kryetari i Degës së Nismës në
Ferizaj, Besnik Berisha, ka 
theksuar se në këtë qytet vota
për Fatmir Limajn është 
trefishuar. Kandidatët për
deputetë të koalicionit Nisma-
AKR-PD nga Ferizaj janë Besnik
Berisha, Ali Halimi, Bajram
Tahiri dhe Agnesa Hajredini.

Limaj: Bujqësia do të jetë prioriteti 
kryesor i angazhimit tonë në qeveri

PRISHTINË, 115 SHTATOR - Gjiganti
metalurgjik i Kosovës, "Trepça"
që, sipas matjeve të vitit 2017,
vlera e tokës, objekteve, pajis-
jeve dhe inventarit kap vlerën
prej 330 milionë eurosh, nuk po
ka para për t'i paguar tërë
punëtorët e vet. "Trepça" ka një
staf më të gjerë se vetëm mina-
torët, ka stafin administrativ,
sigurimin, stafin e njësive biz-
nesore, duke përfshirë punë-
torët e industrisë kimike, fab-
rikës së akumulatorëve dhe ata
të pajisjeve përcjellëse.
Kanë kaluar më shumë se dy
javë qëkur muaji gusht ka për-
funduar, por për një pjesë të
madhe të punëtorëve të
"Trepçës" kanë kaluar më
shumë se një muaj e gjysmë që
në llogaritë bankare nuk janë
depozituar paratë e djersës së
tyre. E faktin se rrogat e punë-
torëve ende nuk janë lëshuar e

ka konfirmuar edhe kryetari i
Sindikatës së Punëtorëve të
Trepçës, Shyqyri Sadiku. I kon-
taktuar nga "Express"-i, ai ka
thënë se rrogat për muajt e
kaluar janë dhënë, por për

muajin gusht jo. "Deri tani i
kemi marrë rrogat për muajt
paraprakë, por për muajin
gusht nuk e kemi marrë", ka
thënë Sadiku.
Ai ka treguar se rrogat janë

lëshuar vetëm për minatorët të
cilët punojnë nën nivelin
mbikëqyrës, ndërsa ata që
punojnë mbi atë nivel, duke
përfshirë sigurimin, njësitë biz-
nesore, administratën, fabrika

dhe industri të ndryshme, nuk
janë paguar. "Nga niveli mbi
mbikëqyrës e lartë nuk i kanë
marrë pagat. Këtu përfshihen
njësitë si sigurimi, njësitë biz-
nesore që përfshihen industria
kimike, fabrika e akumula-
torëve dhe pajisjeve përcjellëse.
As administrata nuk i ka marrë
pagat", ka deklaruar ai.
Mungesa e pagës së muajit
gusht ka bërë që rreth 500
punëtorë të mbesin pa të hollat
të cilat i meritojnë. "Këtu nuk
përfshihen 500 persona që
punojnë në minierë, e që i bie
se numri i personave që nuk
janë paguar të jetë rreth 500",
është shprehur Sadiku. Ligji për
Trepçën u miratua më 7 tetor të
vitit 2016 në Kuvendin e
Kosovës me 79 vota për dhe 14
abstenime. Ky ligj përcakton se
qeveria është pronare e 80 për
qind të aksioneve.

Rreth 500 punëtorë të ‘Trepçës’ nuk i kanë
marrë pagat e muajit gusht



09E HËNË, 16 SHTATOR 2019EKONOMI

PRISHTINË, 115 SHTATOR - Në vitin
2018 Rrjeti i Bizneseve i
Diasporës kishte nisur takimet
me autoritetet në Kosovë për
hapjen e Bankës së Diasporës,
por që deri më tani ende nuk
kanë filluar procedurat për një
investim të tillë në vend. 
"Radio Evropa e Lirë" ka bërë
përpjekje t'i kontaktojë për-
faqësuesit e Rrjetit të Bizneseve
të Diasporës, mirëpo ata nuk

janë përgjigjur. Sipas ligjeve në
fuqi në Kosovë, për të themelu-
ar një bankë të interesuarit
duhet fillimisht të aplikojnë për
licencë për zhvillim të veprim-
tarisë bankare në Bankën
Qendrore të Kosovës (BQK).
Guvernatori i BQK-së, Fehmi
Mehmeti, thotë për "Radion
Evropa e Lirë" se janë në pritje
të aplikimit nga investitorët e
diasporës për hapjen e një

banke në Kosovë. "Kemi pasur
disa aksionarë bashkatdhetarë
që dëshirojnë ta hapin Bankën
e Diasporës. Kemi pasur
takime, jemi në pritje të aplika-
cionit", thotë Mehmeti.
Edhe Qëndresa Fazliu nga
Ministria e Diasporës thotë për
"Radion Evropa e Lirë" se ka
pasur interesim të investitorëve
nga diaspora për hapjen e kësaj
banke dhe se janë zhvilluar
takime, porse investimi nuk
është jetësuar ende. "Ideja për
Bankën e Diasporës ka qenë e
promovuar fillimisht nga min-
istri në largim i Diasporës,
Dardan Gashi. Mirëpo, fatkeqë-
sisht, ky projekt ka mbetur në
nivel të diskutimit, pasi nuk ka
pasur asnjë hap konkret, pra
nuk janë zhvilluar fazat për
regjistrii të bankës dhe as për
marrjen e licencës së saj, ka
mbetur vetëm si ide, për të
cilën nuk është punuar.
Megjithatë, ministri Gashi
është zotuar se do të merret me
këtë çështje", thotë Fazliu. Ajo
shton se interesimi i investi-
torëve nga diaspora për ta
shtrirë kapitalin e tyre në
Kosovë është i madh, por që

duhet krijuar edhe një ambient
i favorshëm biznesor.
Ambienti afarist në Kosovë në
vazhdimësi është theksuar nga
organizata ekonomike se nuk
është i kënaqshëm për shkak të
procedurave burokratike, pas-
taj konkurrencës së padrejtë që
vjen nga ekonomia joformale,
politikat fiskale jofavorizuese e
të tjera.

Remitencat, nnga kkonsumi
në iinvestim

Ekonomia e Kosovës përgjatë
viteve është varur nga paratë të
cilat dërgohen nga qytetarët e
Kosovës që jetojnë jashtë ven-
dit. Vetëm në vitin 2018 vlera e
remitencave, sipas të dhënave
të Bankës Qendrore të Kosovës,
kap shumën e 800 milionë
eurove. Këtyre mjeteve, të cilat
dërgohen nga diaspora e që
pjesa më e madhe e tyre shkon
për konsum, thotë guvernatori
i Bankës Qendrore të Kosovës,
Fehmi Mehmeti, duhet t'u
ndërrohet orientimi.
"Remitencat vazhdojnë të kenë
rritje. Përmes remitencave në
kemi pasur edhe rritje

ekonomike. Fokusi edhe i qev-
erisë ka qenë dhe besoj se do të
jetë që remitencat t'i bëjnë që
të lëvizin nga aktiviteti i kon-
sumit në aktivitet investiv me
qëllim që të kemi një siguri më
të fortë për vendin në mënyrë
që remitencat të vazhdojnë
edhe në të ardhmen. Interesimi
i këtyre aksionarëve nga dias-
pora që janë të interesuar ta
hapin bankën është një nga
element që këto mjete janë
duke u orientuar në investim",
ka theksuar Mehmeti.
Bazuar në shënimet zyrtare,
janë mes 700-800 mijë qytetarë
të Kosovës që jetojnë në vende
të ndryshme të Evropës dhe
botës. Sipas të dhënave
Agjencisë së Statistikave të
Kosovës, vetëm vitin e kaluar
rreth 29 mijë qytetarë të
Kosovës kanë emigruar në
vende të ndryshme të
Bashkimit Evropian dhe më
gjerë. Kurse përgjatë viteve
2013-2017 nga Kosova, sipas të
dhënave zyrtare, kanë emigruar
më shumë se 170 mijë qytetarë.
Në këto të dhëna është
përfshirë emigrimi i rregullt
dhe i parregullt.

Hapja e bankës 
së diasporës në Kosovë 

mbetet vetëm nismë

Guvernatori i Bankës Qendrore të
Kosovës (BQK), Fehmi Mehmeti,
ka thënë se janë në pritje të
aplikimit nga investitorët e 
diasporës për hapjen e një banke
në Kosovë. "Kemi pasur disa
aksionarë bashkatdhetarë që
dëshirojnë ta hapin Bankën e
Diasporës. Kemi pasur takime,
jemi në pritje të aplikacionit",
është shprehur Mehmeti

Shtime, 15 shtator (ER) - Në
Komunën e Shtimes janë mbaj-
tur një serë aktivitetesh në kuadër
të Javës së Rinisë. Fillimisht është
mbajtur trajnimi i organizuar nga
Qendra Rinore me temë "Si të
përgatisim një CV" në Shtëpinë e

Kulturës, pastaj janë zhvilluar
takime miqësore në volejboll në
palestrën sportive, meshkujt në
mes të "KV- VjosaM" 3: 0 "KV-
DritaM", po ashtu edhe Femrat
"KV-VjosaF" 2:2 "KV FeniksF
Kamenicë". 

Pas takimeve të volejbollit të 
rinjtë kanë pasur rastin të shohin
përmes teleskopëve të A.O.K
vrojtimin e yjeve dhe krejt në
fund u shfaq filmi "The pursuit of
happyness" në Shtëpinë e
Kulturës në Shtime.

Java ee RRinisë nnë SShtime sshënohet mme 
aktivitete ttë nndryshme 

MALISHEVË, 115 SHTATOR (ER) -
Organizuar nga Kuvendi i
Komunës së Malishevës janë
mbajtur dëgjimet për buxhet
në fshatrat Vërmicë, Llazicë
dhe Balincë, ku janë dëgjuar
kërkesat dhe nevojat që kanë
këta fshatra për investime në
vitin 2020.
Sikurse në fshatrat e tjerë, edhe

në këta fshatra kërkesat krye-
sore ishin për rregullimin e
rrugicave në lagjet e fshatrave,
pastaj zgjerimi dhe zgjatja e
rrjetit të kanalizimeve si dhe
ndriçimi publik në rrugët krye-
sore të këtyre fshatrave.
Kërkesat më karakteristike
ishin në fshatin Balincë për
shkak të magjistrales që kalon

nëpër fshat dhe ku rrezikohen
seriozisht nxënësit gjatë rrugës
për në shkollë, pasi rruga nuk
ka mbrojtëse anësore, ndërsa
në një pjesë rrjedhë edhe
kanalizimi si pasojë e një
defekti në rrjetin e kanalizimit
dhe, sipas banorëve, kjo është
kërkesa më emergjente për
ndërhyrje. 

Mbahen ddëgjimet bbuxhetore nnë ttre ffshatra ttë MMalishevës

FERIZAJ, 115 SHTATOR (ER) - Në
ambientet e teatrit "Adriana"
është përkujtuar jeta dhe vepra
e veprimtarit të çështjes kom-
bëtare, shkrimtarit dhe per-
sonalitetit poliedrik, Ramadan
Haziri. Familjarë, miq dhe
bashkëpunëtorë të të ndjerit
fillimisht kanë bërë homazhe
në varrezat e fshatit Muhoc ku
prehet përjetësisht veprimtari
Haziri, kurse në akademinë
përkujtimore të organizuar nga
Klubi i Intelektualëve "Ferizaj"
me kumtesa të pranishmëve u
janë drejtuar bashkëpunëtorët,
letrarët, publicistët e intelektu-
alët ferizajas, Haki Shaqiri,
Ramush Tahiri, Enver
Zhinipotoku, Ismet Aliu dhe
miku i tij Agim Gjakova. 
Në fjalën e tij në këtë akademi
përkujtimore, kryetari i
Ferizajt, Agim Aliu, ka vlerë-
suar personalitetin e Ramadan
Hazirit dhe sakrificën që e ka
shoqëruar gjatë gjithë jetës së
tij. "Çfarë të them për burrin që
vetëm flijimi është fjala që
përthekon dimensionin e tij
njerëzor e patriotik. Ishte kohë

zezonash kur mbi qiellin e
Kosovës flakëronin kuçedrat e
tiranisë, baca Dan ishte luftë-
tari heroik, tamam si në rrëfen-
jat e moçme, që valëviti fla-
murin tonë të ngadhënjimit. E
sot, kur ka një vit që kocka e tij
pushon në dheun që e mati me

gram me gjakun e trupin e tij,
rron e flet kujtimi. Rron kujtimi
për rebelin e pandreqshëm të
fateve tona kombëtare, rron
besa e lidhur fort me amanetin
e paraardhësve se ky vend e
njerëzit e tij, as nuk shiten as
nuk blihen. Rron qëndresa se

një komb nuk mund të shtypet
nga pallatet hijerënda e
ogurzeza të armikut. Rron
shpresa në gjenin e të rinjve se
shembuj si baca Dan pati
shumë Kosova, e do të ketë
përherë ky vend i ynë i bekuar.
Grilat, prapa të cilave u gjend

ky kumtues i lirisë, nuk
mundën as ta fyejnë, as ta
poshtërojnë, as ta demotivo-
jnë, as ta përkulin, as ta
zhbëjnë mishin e shpirtin e tij,
që rëndshëm peshon në histor-
inë tonë të re kombëtare", ka
thënë Aliu.

Përkujtohet shkrimtari dhe veprimtari
i çështjes kombëtare Ramadan Haziri

RAHOVEC, 115 SHTATOR (ER) -
Kryetari i Komunës së
Rahovecit, Smajl Latifi, ka viz-
ituar festivalin "AgroFesta", një
organizim i krushjanëve që fes-
ton kultivimin dhe traditën e
perimekulturës në këtë rajon.
Me këtë rast, Latifi ka thënë se
Komuna e Rahovecit sivjet ka
rritur mbështetjen për këtë fes-
tival i cili tashmë është tradi-
cional dhe i cili po i sjell
Krushës dhe Rahovecit vizitorë
nga anembanë Kosova. "Kjo
përkrahje dëshmon fokusimin

tonë serioz për fermerin dhe
bujqësinë. Fermerët në
përgjithësi dhe gratë fermere
në veçanti, me prodhimet e
tyre që kanë destinacion
Kosovën dhe shtetet e jashtme,
tregojnë se Kosova ka
kapacitete të larta për të prod-
huar prodhime cilësore. U jam
shumë mirënjohës qytetarëve
të Krushës së Madhe dhe orga-
nizatorëve për promovimin e
vlerave të këtij fshati dhe të
Rahovecit në përgjithësi", ka
thënë Latifi.

Latifi viziton festivalin ‘AgroFesta’

Abstrakti

Konteksti politik ndërkombëtar
nga koha e përfundimit të
Luftës së Kosovës (qershor
1999) ka ndryshuar. Presidenti i
ShBA-së ka lansuar platformën
"Amerika së pari" (America
first), Republika Popullore e
Kinës zë vendin e dytë në botë
për nga fuqia ekonomike,
Federata Ruse është rikthyer me
agresivitetin e saj në politikën
ndërkombëtare, kurse BE-ja po
ndeshet me procesin e iliberal-
izmit në Hungari, Poloni dhe
Rumani, me largimin e
Mbretërisë së Bashkuar nga BE-
ja (Brexitin) dhe trendin në rrit-
je të së djathtës ekstreme. 
Këto zhvillime ndërkombëtare
kanë pasur një reflektim të
drejtpërdrejtë në procesin e
realizimit të interesave
nacionale dhe shtetërore të
Republikës së Kosovës, gjë që e
kanë vënë vendin tonë para një
numri të madh sfidash, që nga
shpallja e pavarësisë më 17
shkurt 2008: bllokimi nga
Federata Ruse dhe RP e Kinës
për pranimin e Republikës së
Kosovës në OKB, procesi i
ngadalshëm i njohjes së
Republikës së Kosovës, dështi-
mi për pranim në UNESCO dhe
Interpol, rruga sui generis e
integrimit në BE dhe NATO,
raportet e ndera bilaterale me
Serbinë etj. 
Në kontekst të zhvillimeve
ndërkombëtare dhe statusit të
Republikës së Kosovës në mar-
rëdhëniet ndërkombëtare, do të
shtrohet pyetja themelore: çka
është e realizueshme në poli-
tikën tonë të jashtme? Cilat qël-
lime dhe cilat interesa gjejnë
mbështetje të qytetarëve dhe
aktorëve ndërkombëtar? Në
përgjigje të këtyre dy pyetjeve
do të analizohen mundësitë,
interesat, qëllimet dhe mjetet e
politikës së jashtme të Kosovës:
mundësia e pranimit të Kosovës
në Kombet e Bashkuara, rrugët
më efektive për shtimin e njo-
hjes së Republikës së Kosovës,
mundësitë e pranimit në BE,
NATO, UNESCO, Interpol dhe
organizata tjera në kontekstin
aktual ndërkombëtar dhe
raportet me Serbinë etj. 
Teza themelore që do të mbro-
het është se në kontekstin aktu-

al ndërkombëtar subjektiviteti
shtetëror i Kosovës nuk mund
të rrezikohet, por do të vazhdo-
jë të sfidohet. Politika e jashtme
e Republikës së Kosovës duhet
të tregohet e vëmendshme në
ruajtjen e orientimit prop-
erëndimor, ruajtjen dhe
forcimin e lidhjeve miqësore e
të veçanta me ShBA, rritjen e
angazhimeve në procesin e
integrimit në BE dhe NATO,
rritjen e prezencës diplomatike
në të gjitha pjesët e globit dhe
investime më të mëdha
kadrovike, financiare dhe diplo-
matike në procesin e njohjes së
Republikës së Kosovës. Dialogu
me Serbinë mund të vazhdojë
vetëm mbi parimin e barazisë
dhe në respekt të principit të
reciprocitetit. 
Me qëllim të analizimit dhe
vlerësimit të kontekstit
ndërkombëtar, në të cilin është
duke u sfiduar statusi i
Republikës së Kosovës në mar-
rëdhëniet ndërkombëtare, do të
ndiqet metoda analitike, duke
shqyrtuar pozitën gjeografike,
interesin kombëtar, mjetet dhe
qëllimet e politikës së jashtme
të Kosovës. 

1. KKonteksti nndërkombë-
tar ddhe rreflektimi ii ttij nnë
politikën ee jjashtme ttë

Kosovës

Konteksti politik ndërkombëtar
nga koha e përfundimit të
Luftës së Kosovës (qershor
1999) ka ndryshuar. Presidenti i
ShBA ka lansuar platformën
"Amerika së pari" (angl.
America first), e cila paraqet një
paradigmë izolacioniste dhe
antiintervencioniste (Ikenberry
2017: 6). Me këtë vëmendja e
politikës së jashtme të ShBA
përqendrohet në interesin
ekonomik dhe tregtar në mar-
rëdhëniet me vendet e tjera.
Duke pasur parasysh një raport
të zhdrejtë të bilancit tregtar me
Republikën Popullore të Kinës
(Paulson 2017: 11), ShBA kanë
filluar një lloj "lufte të re të fto-
htë" me Kinën. Ky riorientim
programatik i politikës së ShBA
ka bërë që Kosova nuk është më
në vëmendjen e politikës së
jashtme të ShBA.
Në vitin 2010 Republika
Popullore e Kinës arriti të zë
vendin e dytë në botë për nga
fuqia ekonomike. Nëse trendi i
tillë i rritjes ekonomike vazh-
don supozohet se, deri në vitin
2030, Republika Popullore e
Kinës do të tejkalojë ShBA dhe
do të zë vendin e parë si ekono-
mia më e madhe botërore dhe
tregtare (Shirk 2017: 20).
Projekti kinez "Një rrip, një

rrugë" (engl. One belt, one
road), përmes të cilit synohet
krijimi i rrjetit ndërkontinental
infrastrukturor dhe tregtar në
mes të Kinës dhe rreth 60
vendeve tjera të Evropës, Azisë
dhe Afrikës, dëshmon për një
investim strategjik të Kinës në
nivel global, i cili do ta forcojë
ndjeshëm pozitën e saj në mar-
rëdhëniet ndërkombëtare
(Worldbank 2018). Në kuadrin e
projekteve të saj infrastruktur-
ore, Republika Popullore e
Kinës e ka përfshirë edhe
Evropën Juglindore. Por, Kosova
nuk hyn në zonën e saj të
interesimit. Qëndrimi i saj ndaj
pavarësisë së Republikës së
Kosovës është një sfidë serioze
për politikën e jashtme të
Kosovës, pasi që RP e Kinës e ka
të drejtën e vetos në Këshillin e
Sigurimit të Kombeve të
Bashkuara.
Pas bankrotimit financiar të
gushtit të vitit 1998 dhe dorëhe-
qjes së Boris Jelcinit më 31.
Dhjetor 1999, në krye të
Federatës Ruse erdhi Vladimir
Putin. Ai arriti në masë të kon-
siderueshme të rikthej fuqinë e
Rusisë në rrafshin global (Oliker
2018: 52). Lufta pushtuese
kundër Çeçenisë, lufta kundër
Gjeorgjisë (në mbështetje të
Abhazisë dhe Osetisë Jugore),
pushtimi i Krimesë në vitin
2014, lufta kundër Ukrainës në
Lindje të Ukrainës dhe konflikti
në Transnistri dëshmojnë për
një agresivitet në rritje të
Federatës Ruse në raport me
vendet fqinje. Por, ajo ka
demonstruar influencën e saj
globale edhe në ndërhyrjen e
drejtpërdrejtë në konfliktin në
Siri dhe me prezencën e saj në
Serbi. Duke qenë se e ka të
drejtën e vetos në Këshillin e
Sigurimit të OKB, qëndrimi i
Federatës Ruse kundër pavarë-
sisë së Republikës së Kosovës ka
një reflektim serioz negativ në
pozitën e Republikës së Kosovës
në Marrëdhëniet
Ndërkombëtare.
Fillimi i shekullit të 21-të është
karakterizuar me lindjen e
njërit nga variantet më të egra
të fundamentalizmit islamik, i
cili paraqitet në një formë të
veçantë dhe shumë agresive të
luftimit të demokracisë liberale
dhe ekonomisë së tregut të lirë
(Cohen 2015: 52). Al Kaida dhe
ISIS janë dy organizata terror-
iste islamike, që simbolizojnë jo
vetëm format brutale të veprim-
it, por edhe synimin për të
imponuar në gjithë botën sis-
temin e sharias, si mënyrë për të
vendosur religjionin e profetit
Muhamet në botë. Fakti se rreth
300 vetë nga Kosova kanë marrë
pjesë në krah të ISIS në Irak dhe

Siri (Shabani 2019), e vë
Republikën e Kosovës në pozitë
të pavolitshme.
Zhvillimet në BE kanë një
ndikim të drejtpërdrejtë në poli-
tikën e jashtme të Kosovës.
Iliberalizmi si mendësi dhe linjë
ideologjike (Zakaria 1997: 22), e
transmetuar në opinionin pub-
lik nga kryeministri i Hungarisë
Viktor Orban (Orban 2014), dhe
i realizuar nga ai dhe disa kolegë
të tij në Poloni, Rumani, Austri,
Francë dhe Itali, dëshmojnë se
një linjë radikale antiliberale po
e pushton gradualisht ambi-
entin politik dhe shoqëror në
vendet e BE. Karakteri i saj
ekstremist dhe radikal e vë poli-
tikën tonë të jashtme
detyrueshëm në konfrontim me
të. Rritja e ekstremizmit të
djathtë në BE do të ketë pasoja
të pariparueshme për procesin
e integrimit të vendeve të
Evropës Juglindore. Fakti që
partia e Vuçiqit ka një afërsi me
partitë e ekstremit të djathtë
dhe të gjitha ato me Vladimir
Putinin në Rusi, e bënë situatën
mjaft të komplikuar edhe për
politikën tonë të jashtme.
Hapërimi me kujdes dhe ven-
dosmëri në këtë ambient, që me
gjasë do të kontaminohet edhe
me tutje me ideologji kundër të
huajve dhe iliberalizëm, do të
jetë mjaft i vështirë. 
Të gjitha këto zhvillime
ndërkombëtare kanë një reflek-
tim të drejtpërdrejtë në procesin
e realizimit të interesave
nacionale dhe shtetërore të
Republikës së Kosovës, gjë që e
kanë vënë vendin tonë para një
numri të madh sfidash, që nga
shpallja e pavarësisë më 17
shkurt 2008: bllokimi nga
Federata Ruse dhe Republika
Popullore e Kinës e pranimit të
Republikës së Kosovës në OKB,
procesi i ngadalshëm i njohjes
së Republikës së Kosovës, dësh-
timi për pranim në UNESCO
dhe Interpol, rruga sui generis e
integrimit në BE dhe NATO,
raportet e ndera bilaterale me
Serbinë etj.

2. TTri rrrafshe aanalitike ttë
politikës ssonë ttë jjashtme

Me qëllim të analizimit të poli-
tikës së jashtme të Republikës së
Kosovës do të përqendrohemi
në tri rrafshe analitike të sjelljes:
a) rrafshi ndërkombëtar,
përmes të cilit do të vëmë
theksin te ndërveprimi i poli-
tikës sonë të jashtme në mar-
rëdhëniet ndërkombëtare, b)
rrafshi vendor, përmes të cilit do
të analizojmë ndërveprimin e
aktorëve brenda shtetit dhe
shoqërisë së Kosovës dhe c) rraf-

shi individual, përmes të cilit do
të analizojmë disa nga karakter-
istikat individuale, perceptimet
dhe botëkuptimet e aktorëve të
veçantë vendimmarrës
(Harnisch 2012: 3).

2.1. RRrafshi 
ndërkombëtar

Në qoftë se e analizojmë poli-
tikën e jashtme të Kosovës në
rrafshin ndërkombëtar, shohim
se struktura e sistemit
ndërkombëtar ka pasur një
influencë të ndjeshme në zhvil-
limet politike dhe shoqërore në
Kosovë në tridhjetë vitet e fun-
dit. Po ashtu, raportet në mes të
pesë fuqive të mëdha në
Këshillin e Sigurimit të
Kombeve të Bashkuara dhe
trendi në rritje i shkallës së insti-
tucionalizimit të Kombeve të
Bashkuara, kanë pasur një
ndikim të drejtpërdrejtë në
zhvillimet në Kosovë. Ndërhyrja
ushtarake në vitin 1999 është
bërë pa konsensusin e pesë
vendeve me të drejtë të vetos në
KS të OKB, Rezoluta 1244 është
një variant kompromisi për të
legalizuar vendosjen e Misionit
të UNMIK-ut dhe KFOR-it në
Kosovë, kurse bllokimi i pra-
nimit të Kosovës në OKB nga dy
vende anëtare të përhershme në
Këshillin e Sigurimit të
Kombeve të Bashkuara
(Republika Popullore e Kinës
dhe Federata Ruse) flet për ven-
dosmërinë e këtyre dy vendeve
për të ndalur rritën e shtetit të ri. 
Sistemi anarkik ndërkombëtar, i
cili është përshkruar në mënyrë
të jashtëzakonshme nga
Kenneth Waltz (Waltz 1979: 32-
33), ka luajtur një rol socializues
në politikën e jashtme të
Kosovës. Strategji e interesit
nacional është përcaktuar iden-
tifikimi me shtetet perëndi-
more, madje duke mos hezituar
për të dalluar raportet me ShBA
si "raporte të një miqësie të
përhershme" (Ministria e
Punëve të Jashtme 2013).
Republika e Kosovës është ori-
entuar drejt ShBA, BE dhe
Perëndimit, me qëllim të sig-
urimit të ekzistencës si shtet. Në
fakt ky rreshtim apriori prop-
erëndimor është në linjë të
kundërt me pretendimin e
shumë shteteve të tjera të
pavarura për më shumë
autonomi dhe reduktim maksi-
mal të fuqisë ndikuese të
shteteve tjera. Republika e
Kosovës nuk ka hapësirë të
mjaftueshme tjetër veprimi,
pasi që nuk ka resurse të tilla si
Izraeli ose nuk ka një zhvillim të
tillë ekonomik dhe teknologjik
si Singapori. (Vijon)

ANALIZË (1)

Reflektimi i zhvillimeve ndërkombëtare në 
politikën e jashtme të Republikës së Kosovës

Qendresa RRAMA

Shpresë, ditët e fundit ka dalë
nga shtypi numri më i ri i
revistës "Akademia", e cila
boton studime për gjuhën dhe
mediet, por më shumë shkrime
për kulturën, për lloje të
ndryshme letrare. Sa ka qenë e
vështirë të botohen këta numra
me këtë madhësi dhe trashësi?
Mulliqi: Po, numri i gjashtë i
revistës "Akademia" është
dorëzuar në shtyp në fund të
muajit korrik dhe ka dalë nga
shtypi në fillim të këtij muaji.

Kur u bashkuam dhe biseduam
me kryeredaktorin e saj dhe me
anëtarët e redaksisë për botimin
e kësaj reviste në vitin 2017, atë
ditë u morëm vesh që të puno-
jmë shumë dhe të bëjmë një
punë që edhe nuk është bërë më
parë nga askush, po edhe ta
mbajmë gjatë këtë lloj të botim-
it siç është sot, me këtë format
dhe me këtë numër faqesh, me
prezantim të vlerave të kulturës
sonë dhe të huaj. Sigurisht, filli-
mi për bashkëpunim nuk ka
qenë aq i lehtë sepse njerëzit fil-
limisht donin ta shihnin punën
dhe shijen tonë. Ndërkohë, pas

botimit të parë dhe të dytë e më
tutje të revistës, interesimi për
botim të shkrimeve nga fusha e
kulturës, e gjuhës dhe e medias
në revistë është shtuar shumë.

Kush ju ka ndihmuar për
botimin e revistës?
Mulliqi: Tre a katër numrat e
parë janë botuar me vetëfi-
nancim të shtëpisë botuese
"Armagedoni". Pak përkrahje ka
dhënë edhe Drejtoria e Kulturës
e Komunës së Prishtinës sa për
shpenzime të shtypit të disa
ekzemplarëve, kurse tash e tutje
do të na përkrahë Ministria e

Kulturës, e cila, në bazë të
kërkesës për përkrahje të botim-
it që i ka bërë shtëpia botuese, ka
përkrahur pjesërisht kërkesën e
botuesit. Megjithatë, sa më ka
njoftuar botuesi, ende ministria
nuk e ka ftuar për ta nënshkruar
kontratën, me arsyetimin se
njëherë nuk ka mundësi të
pagesës. Shpresojmë se minis-
tria do t'i kryejë sa më shpejt
obligimet për të cilat është zotu-
ar ndaj botuesit.

Sa bashkëpunëtorë ka
"Akademia"?
Mulliqi: Bashkëpunëtorët e

revistës janë të shumtë dhe janë
nga vende të ndryshme të botës.
Nëse flasim për autorë, janë mbi
treqind që në gjashtë numra
kanë dërguar shkrime për
botim, disa prej të cilave nuk i
kemi botuar për shkak se nuk u
janë përmbajtur kritereve të
revistës. Ndërkaq, nëse flasim
për bashkëpunëtorë të rregullt,
të cilët angazhohen për botimin
e revistës, janë tridhjetë veta,
duke numëruar në këtë numër
edhe pesëmbëdhjetë përkthyes
të përhershëm të cilët përkthe-
jnë posaçërisht për revistë ese,
intervista, tregime, poezi, repor-

Intervistë me redaktoren e revistës për kulturë, gjuhë dhe media, "Akademia", Shpresë Mulliqi

‘Akademia’ nuk është 

tazhe, studime, drama e lloje të
tjera të shkrimeve, nga gjuha
angleze, gjermane, italiane,
serbe, kroate, sllovene, arabe,
turke etj.

Përpos përurimit dhe publikim-
it në media në Kosovë, a keni
bërë përurim të revistës jashtë
Kosovës? 
Mulliqi: Sot, për ndryshim nga
koha kur nuk i kishim mediat e
sotme, kur nuk ishte as, ta zëmë,
media juaj, mënyra e përurimit
të një reviste, të një vepre a vlere
letrare është e tjetërllojt.
Botuesit, po edhe autorët, po i

shmangen përurimit klasik të
veprës, kurse po i prezantojnë
veprat dhe vlerat e tyre nëpërm-
jet mediave televizive, elektron-
ike, rrjeteve sociale sepse, duket
se, po kanë efekt më shumë dhe
shpenzime më pak. Ta marrim,
sa për krahasim, një përurim
libri që bëhej para luftës dhe një
të një libri që bëhet sot. Nëse në
atë përurim libri të bërë para
njëzet e sa vjetësh kanë marrë
pjesë njëqind veta, sot, nëpërm-
jet përurimit të këtillë të revistës
nëpërmjet medies suaj, këtë
incizim mund ta lexojnë e ta
shohin pesë-gjashtë mijë veta

vetëm në median tuaj, pastaj të
njëjtin intervistë ka mundësi ta
shpërndajnë edhe mediat e tjera
dhe ta lexojnë e shohin edhe
shumë e shumë njerëz të tjerë,
të cilët ndërkohë informohen
edhe nëpërmjet njëri-tjetrit për
botimin e revistës. Dmth.,
mundësitë e përurimit të vler-
ave letrare sot janë shumë më të
mira sesa kanë qenë dhe janë
shumë të shpejta. Megjithatë,
përurim klasik i kemi bërë në
Itali. I ka bërë anëtarja e redak-
sisë, që është edhe përkthyese,
Leonora Buçinca, me një
shoqatë kulturore italiane, e
cila, për bashkëpunimin me të,
për prezantimin e poezisë ital-
iane në gjuhën shqipe, na ka
dhënë edhe mirënjohje.

Ku mund ta gjejnë blerësit
"Akademinë" në Kosovë dhe
jashtë saj dhe me çfarë çmimi?
Mulliqi: Në Prishtinë mund ta
gjejnë në librarinë "Dukagjini"
dhe në librarinë "Artini" , kurse
në Prizren në librarinë "Altera".
Çmimi i saj është dhjetë euro.
Asnjëherë s'mund t'i themi
çmim i lartë për arsye se kjo
revistë, përpos vlerave që
prezanton, ka edhe shpenzime
të mëdha. Më duhet t'jua për-
mend se shtypi i një ekzemplari
të saj kushton nga 5.50 deri në
6.00 euro centë, kurse trid-
hjetetetë për qind nga shitja e
çdo ekzemplari të saj i ndal
librari. Fitimin tonë "të madh"
le ta llogarisin dëgjuesit.

Ky që e kemi sot pranë është
numri i gjashtë i revistës. Na flis-
ni më shumë për këtë numër se
çfarë përmban. 
Mulliqi: Në secilin numër të
derimëtashëm po bëjmë përp-
jekje ta ruajmë strukturën dhe
ndarjen tematike të numrit të
parë. Në këtë numër kemi botu-
ar intervista, shkrime eseistike,
kritika, tregime, poezi, dramë,
shkrime nga fusha e gjuhës dhe
e mediave. Shkrime të autorëve
shqiptarë dhe të huaj, kryesisht
nga letërsia. 

Pse është më i veçantë ky numër
prej të mëparshëmve?
Mulliqi: Përpos intervistës së Ali
Aliut, do t'i veçoja edhe frag-
mentet e intervistave të
Umberto Ekos dhënë disa tele-
vizioneve botërore të cilat nga
gjuha italiane dhe angleze, për
revistën "Akademia", me leje të
autorëve të tyre, i ka përkthyer
anëtarja e revistës, Leonora
Buçinca.

Kohë pas kohe në revistë keni
botuar edhe shkrime të
autorëve të rinj. Sa keni përfillur
kriteret e revistës për botimin e

tyre? Ia ka vlejtur t'i botoni
shkrimet e tyre?
Mulliqi: "Akademia" nuk është
një institucion vetëm për njerëz
të moshuar, për ata njerëz që
kanë kryer studime të masterit e
të doktoratës e që janë bërë pro-
fesorë apo akademikë.
"Akademia" nuk është revistë
vetëm për akademikë.
"Akademia", sa është e këtyre,
po kaq është edhe e djemve të
rinj dhe të talentuar, të cilët ndi-
hen mirë që u jepet mundësia të
botojnë në revistë karshi
autorëve më të mirë të letërsisë
shqipe dhe të huaj. Natyrisht se
ia ka vlejtur të botohen shkrimet
e tyre përndryshe, po mos të
vlenin, s'do t'i botonim sikurse
që nuk i kemi botuar dhjetëra
shkrime të doktorëve të
shkencës e të krijuesve letrarë
që shkruajnë dhe botojnë libra
sa për t'u bërë të gjallë.

Sa kanë qenë cilësore shkrimet
nga fusha e gjuhës që keni botu-
ar në revistë? 
Mulliqi: S'mund të them me
saktësi se sa kanë qenë cilësore
ato shkrime nga fusha e gjuhës
që i kemi përzgjedhur për
botim, sepse më mirë se unë
këtë fushë e njeh kryeredaktori
por, meqë autorët e atyre
shkrimeve që i kanë dërguar për
botim janë punonjës insti-
tutesh, që kanë botuar libra
studimorë për gjuhën shqipe,
s'ka dyshim që kanë qenë
shkrime me interes për t'u botu-
ar në revistë.

A botoni shkrime që janë botuar
më parë në ndonjë revistë
letrare a shkencore dhe a keni
pranuar ndonjë të tillë në këta
gjashtë numra?
Mulliqi: Shkrimet e autorëve
shqiptarë nuk i ribotojmë
asnjëherë. Vetëm kur nuk kemi
dijeni për botimin e tyre e kur
autorët, pas hulumtimit që
bëjmë ne, nuk tregohen të sin-
qertë se e kanë botuar të njëjtin
diku tjetër. Por, sa di, deri më
tash nuk ka ndodhur kështu
asnjëherë. Të autorëve të huaj,
natyrisht se ribotojmë dhe
ribotojmë shkrime, pas marrjes
së lejes për përkthim dhe botim
posaçërisht për revistë. 

Flasim pak edhe për dukjen e
revistës. Ballina është mjaft
interesante. Kush e ka punuar?
Mulliqi: Për dukjen e revistës, të
brendshme dhe të jashtme,
përkujdeset botuesi, i cili punon
me disenjatorin e revistës,
Arditin, një djalë punëtor dhe
ideator. Në kapakun para të
revistës është pamja e pikturës
së piktorit serb Paja Jovanoviç,
me titull "Përgatitja e nuses

shqiptare", realizuar më 1886.
Është vaj mbi kanavacë.
Ndërkaq në kapakun prapa
është pamja e pikturës e piktorit
francez Jean Baptiste Camille
Corot, "L'Albainse"
(Shqiptarja), realizuar më 1872.
Edhe kjo është realizuar me vaj
mbi kanavacë. Meqë tjetër
mundësi të paraqitjes së pik-
turës e të skulpturës e të llojeve
të tjera të arteve të bukura, për
shkak të shpenzimeve të
mëdha, nuk po kemi, hapësirën
këtyre arteve ua kemi lënë në
kapakët e revistës. Edhe në
numrat e tjerë ose do të prezan-
tohet ndonjë pamje e pikturës,
ose ndonjë pamje e skulpturës,
grafikës, karikaturës etj. të
ndonjë autori vendor dhe të
huaj 

Sipas kalendarit të publikimit të
revistës, një herë në katër muaj,
numri i radhës i bie që do të
botohet në muajin dhjetor. A
keni menduar ta botoni më
shpesh apo më rrallë?
Mulliqi: Po, numrin e shtatë do
ta botojmë në dhjetor, sepse
numrin e pestë e kemi botuar në
prill, të gjashtin në gusht e të
shtatin, sikurse e përmendët, do
ta botojmë në dhjetor, me këtë
madhësi dhe trashësi sa i
gjashti, me autorë të rinj dhe
përkthime të reja, të cilët do të
flasin për herë të parë në gjuhën
shqipe. Ndërkaq, as s'do ta
botojmë më shpesh e as më rral-
lë. Një herë në katër muaj
mjafton. 

Kur do të na ofroni mundësinë
ta lexojmë revistën edhe online?
Mulliqi: Botuesi ka angazhuar
një kompani për krijimin e ueb-
faqes së revistës dhe për mirëm-
bajtjen e saj. Nga viti tjetër do të
mund ta lexoni edhe online,
edhe fizikisht. Pra, shtypin e
revistës, për shkak të vlerës që
ka, të ruajtjes së trashëgimisë,
s'do ta ndalim asnjëherë. Pse
s'do ta ndalim? Sepse kini
parasysh çfarë ndodhë sot me
shkrimet e kulturës që publiko-
hen në portale të lajmeve.
Zhduken brenda orës, brenda
minutës, brenda sekondës. Na
humbet kontributi kulturor dhe
shkencor dhe na humbin mend
e kresë sa herë që na humbet
malli. Këtë fjali, për mallin e
humbur, e kanë thënë të
moçmit, ata që janë provuar me
të tilla gjëra, por më kujtohet kjo
fjali e tyre sa herë që shkrimet e
mia nuk i gjej më në internet.

Shpresa, ju falemnderit për
intervistën dhe shumë suksese
në punën tuaj!
Mulliqi: Shëndet dhe punë të
mbarë paçi edhe ju!

vetëm për akademikë

PESHORJA
Fryma juaj

aven-
tureske

dëshiron të
dalë në pah.

Ndiheni më të guximshëm
se zakonisht. Kujdes, por
duhet të provoni sot. Mos

jini i ngurtë.

AKREPI
Sot do të
jetë një

ditë 
fantastike

për ju. Saturni i
dalë në shenjën tuaj tregon
që e gjitha dita do jetë me

çaste që i prisnit prej
kohësh.

SHIGJETARI

Mund të
përjetoni

pak tension
dhe rezis-
tencë me

dikë gjatë
pjesës së parë të ditës, por

situata ka gjasa të stabilizohet
pasi të afrohet mbrëmja. Do të

kuptoni se njerëzit do të
bëhen më fleksibël kur dita të

mbarojë.

BRICJAPI
Shfrytëzojeni
këtë ditë
për t'u

ndriçuar
dhe mos u

shqetësoni aq shumë për
çështjet thellësisht

intensive, emocionale të
jetës.

UJORI
Ju mund
të ndieni

një 
konflikt të

brendshëm
që ju vendos në siklet. Gjeni

dikë me të cilin mund të
shpreheni lirisht.

PESHQIT
Sot do të
keni më
shumë

nevojë për
vëmendjen e

të tjerëve. Kini kujdes që të
mos fiksoheni te 

ky aspekt.

DASHI
Jini 

vetvetja në
gjithçka që
bëni. Kjo

është një nga ato ditë kur
me padurim prisni të bëni

një udhëtim të gjatë.
Shijojeni.

DEMI
Sot mund
të jeni në

vëmendjen
e dikujt. Mund

të jeni në gjendje
shpirtërore për intimitet dhe

pasion. Mos nguroni të
provoni.

BINJAKËT
Ëndrrat,
fantazitë

dhe 
dëshirat

sekrete mund
të dalin sot në sipërfaqe,

duke ju bërë që të nisni diçka
aventureske. Përdoreni këtë

për ta mbajtur zjarrin të
ndezur brenda jush.

GAFORRJA
Mund të
jeni rreth

disa
njerëzve
shumë 

emocionues dhe interesantë
sot. Lejojani vetes të
kërkoni mjedise ku 

mblidhen njerëzit krijues.
Tregoni çfarë dini të bëni.

LUANI
Natyra

juaj aktive
dhe 

pozitive
bëhen sot

së bashku. Do të kuptoni se
ekziston një ekuilibër mes

këtyre dy aspekteve të jetës
suaj dhe se jeni në gjendje

ta tërhiqni begatinë dhe
dashurinë.

VIRGJËRESHA
Ju mund

të 
zhgënje-
heni nga

ata që kanë
qëndrime pompoze dhe

mendjemadhësi. Ndoshta
mund të jeni xheloz që

njerëzit e tjerë po marrin
vëmendjen që ju mendoni

se e meritoni.

Pasioni për kopshtarinë i
shtyn shumë personat të
mbjellin jo vetëm lule, por
edhe perime në oborret e tyre.
Përveç shijes së mirë që ofro-
jnë produktet e kultivuara

vetë, jo rrallë ka dhe raste kur
ofrojnë surpriza. Kopshtarët u
shtangën kur panë format
dhe kombinimet nga më të
çuditshmet të karotave që
ishin rritur në nëntokë.

E jashtëzakonshme

Karotat mme fforma ttë hhabitshme
që llanë ppa ffjalë kkopshtarët

FOTO E DITES

- Alo, policia!?
- Po, urdhëroni!
- Babai është duke më kërcënuar.
- Në çfarë forme është duke të kërcënuar?
- Me fjalë. Ende nuk ka nisur veprimet. Po më thotë
ose mëso ose ta ndali WiFi-në!

Disa fëmijë ecin nëpër tuba të ujërave të zeza në kampin
e refugjatëve Kutupalong në Ukhia. /AFP/

E rrallë

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Grabitet ttualeti pprej aari nnë ppallatin hhistorik
Një 66-vjeçar është vënë në
pranga për vjedhjen e një
tualeti që kushton plot 
1 milion paund, në Pallatin
Blenheim në Oxfordshire.
Mediet e huaja raportojnë se
tualeti prej ari është vjedhur
të shtunën rreth orës 4:50 e
mëngjesit, ndërsa theksohet
se VC-ja prej ari 18 karat u
vendos si atraksion për tur-
istët disa muaj më parë në
pallat.

'Elita' feston trevjetorin e
themelimit

Klubi i Gjimnastikës "Elita" nga Prishtina ka festuar
trevjetorin e themelimit. "Elita", edhe pse e re në
moshë, ka arritur shumë suksese si në garat ven-
dore, po ashtu edhe në ato ndërkombëtare.
Trajnerët e këtij klubi, Shkumbin Maqastena dhe
Abeliana Bregu, po punojnë në maksimum që
garueset e reja të këtij klubi të krijojnë një bazë të
mirë që në të ardhmen të përfaqësojnë dhe t'i
sjellin Kosovës suksese nga garat ndërkombëtare.
Duhet cekur se garueset e "Elitës" kanë thyer barri-
erat për këtë lloj sporti në Kosovë me pjesëmarrje
në garat ndërkombëtare, duke mos munguar edhe
rezultatet. Gjimnastet e reja janë paraqitur në garat
që janë mbajtur në Maqedoni, Itali dhe Slloveni,
derisa shumë shpejt do të marrin pjesë edhe në
disa gara të tjera ndërkombëtare.

Messi rikthehet në stërvitje 

Leo Messi është rikthyer në stërvitje me grupin të
dielën pas ndeshjes së fituar 5-2 nga Barcelona
kundër Valencias, në të cilën Argjentinasi nuk mori
pjesë për arsye dëmtimi. "Ylli" i "blaugranave" iu
bashkua pjesës tjetër të ekipit në përgatitjet për
ndeshjen e Ligës së Kampionëve me Borussian e
Dortmundit, duke rritur shpresat për një aktivizim
të mundshëm ndaj verdhezinjve. Barcelona do të
zhvillojë edhe një seancë tjetër stërvitore në shtëpi
të hënën, para se të niset drejt Dortmundit. Nëse
Messi do të udhëtojë bashkë me skuadrën do të
mësohet gjatë ditës së parë të javës.

Fitore bindëse për Vushtrrinë e
Prishtinën 

Të shtunën janë luajtur katër ndeshje të javës së
parë të Superligës së Kosovës në hendboll (femrat).
Ashtu siç pritej, Vushtrria dhe Prishtina kanë
shënuar fitore bindëse. Nënkampionia Vushtrria
luajti si mysafire e Dritës në Gjilan dhe fitoi me
rezultat 36:9. Vushtrria, që ka ruajtur përbërjen e
edicionit të kaluar, menjëherë ka vënë kandidaturë
për kreun e tabelës. Prishtina luajti si vendëse dhe
fitoi ndaj Vëllaznimit të Gjakovës me rezultat 39:26.
Edhe te Prishtina vlerësojnë se kanë përbërje cilë-
sore dhe kanë synime për trofe në këtë kampionat.
Ndeshja më interesante ishte ajo e luajtur në Ferizaj
në mes të Kastriotit dhe Shqiponjës. Fitore shënoi
skuadra e Kastriotit me rezultat 26:22. Kjo ndeshje u
vendos në pjesën e dytë. Pjesa e parë përfundoi me
barazim, 13:13. Në Superligë me fitore ka debutuar
skuadra e Ferizajt. Ferizaj e mposhti skuadrën Jusuf
Gërvalla me rezultat 32:21. Ndeshja në mes të
Samadrexhës dhe Istogut luhet më vonë për shkak
të angazhimit ndërkombëtar të Istogut.

SHKURT 

ISTOG, 115 SHTATOR - Kampioni
i Kosovës, Istogu, nuk ia ka
dalë ta kalojë raundin e parë
të Kupës së EHF-së për
hendbolliste. Istogu nuk
kishte fat në short dhe u
takua me skuadrën e madhe
nga Bjellorusia, Gomel, që

në përbërje ka reprezentuese
nga disa vende me hendboll
të zhvilluar. 
Dy ndeshjet u luajtën në
Gomel të Bjellorusisë. Të
shtunën në ndeshjen e dytë,
Istogu u paraqit më mirë,
por jo mjaftueshëm për t'iu

afruar fitores. 38:22 në të
mirë të Gomelit ishte rezul-
tati në fund. Pjesa e parë
përfundoi 22:8. Lojtaret isto-
gase janë munduar të bëjnë
më shumë, por në shprehje
erdhi cilësia dhe përvoja e
skuadrës bjelloruse. Të

premten rezultati ishte 45:13
për Gomelin. 
Gjithsesi këto ndeshje do t'i
shërbejnë Istogut si përvojë
e vlefshme për të ardhmen
dhe për të parë se çka i
duhet për sukses në nivel më
të lartë evropian.

Përfundon aaventura eevropiane ee IIstogut

Veton ZZYMBERI 

dhe Vushtrria i kanë fituar dy
ndeshjet e fundit të xhiros së katërt
në IPKO Superligën e Kosovës në
futboll. Kuqezinjtë e kryeqytetit e
mposhtën Dukagjinin e Klinës me
rezultat 2-0. Pas dhjetë minutave
lojë, Festim Krasniqi e kaloi
skuadrën vendëse në epërsi, kurse
pesëmbëdhjetë minuta më vonë
Arbnor e vulosi rezultatin final 2-0.
Në vijim të ndeshjes rastet nuk
munguan, por gola të tjerë nuk
pati. 
Në ndeshjen tjetër që u zhvillua në
Ferizaj fituese doli skuadra e
Vushtrrisë, e cila fitoi (0-1). Edhe
në këtë ndeshje goli i vetëm është
realizuar në pjesën e parë nga Ygor
Vinicius. Pas kësaj ndeshje
Vushtrria renditet në pozitën e
nëntë me 4 pikë, kurse Ferizaj

është i dhjeti me 3 pikë. E shtuna
ka qenë dita e skuadrave nga qyteti
i Gjilanit, Dritës dhe Gjilanit. Këto
dy skuadra kanë shënuar fitore
ndaj Feronikelit, përkatësisht
Drenicës dhe në këtë mënyrë kanë
marrë kryesimin në Superligë. Ish-
kampionia e Kosovës, Drita, e
mposhti kampionin në fuqi të
elitës, Feronikelin, (1-0). Golin e
vetëm në këtë ndeshje e shënoi
mesfushori Hamdi Namani në
minutën e 44-t. Kjo ishte fitorja e
tretë për skuadrën gjilanase, kurse
humbja e dytë për "Niklin" si
skuadër mysafire. Të shtunën fitore
në stadiumin "Bajram Aliu" në
Skenderaj shënoi skuadra e Gjilanit
në përballje me Drenicën (0-2). Në
minutën e 16 Gerhard Progni reali-
zoi për 1-0, ndërsa në minutën e
64-t Fjori Jonuzi e vulosi rezultatin
final. Gjilani zë vendin e dytë me 9
pikë, aq sa ka edhe Drita që është
në pozitën e parë. Ndërsa skuadra

e Drenicës pozicionohet e shtata
me katër pikë. Ndërsa të premten
Prishtina e humbi përballjen me
Llapin (0-1), kurse Ballkani e
mposhti Trepçën '89 (3-2). 

Kampionia ndalet nga Drita,
fitojnë Flamurtari dhe Vushtrria

Java e katërt në elitën e futbollit ka sjellë rezultate interesante. Llapi e fitoi derbin e
parë ndaj Prishtinës, kurse fituese në derbin tjetër doli edhe Drita ndaj Feronikelit.
Fitore shumë të rëndësishme kanë shënuar të dielën edhe Flamurtari dhe Vushtrria
ndaj Dukagjinit, përkatësisht Ferizajt. Trajneri italian Antonio Toma debutoi me fitore në
krye të skuadrës së Vushtrrisë. Ndërsa dymbëdhjetë gola janë shënuar në këtë xhiro

IPKO SUPERLIGA

Flamurtari - Dukagjini 2-0
Ferizaj - Vushtrria 0-1
Drita - Feronikeli 1-0
Drenica - Gjilani 0-2
Ballkani - Trepça '89 3-2
Prishtina - Llapi 0-1

TABELA 

1. Drita 4 9 pikë
2. Gjilan 4 9
3. Ballkani 4 8
4. Llapi 4 7
5. Flamurtari 4 7
6. Feronikeli 4 6
7. Trepça '89 4 5 
8. Drenica 4 4
9. Vushtrria 4 4
10. Ferizaj 4 3
11. Prishtina 3 1 
12. Dukagjini 3 1

LIGA E PARË 

Onix - Trepça 3-0
Drenasi-Istogu 0-0
KEK-u-Vllaznia 0-1
Ramiz Sadiku-Vëllaznimi 2-2
Malisheva-Vitia 3-1
Ulpiana-Liria 2-0
2 Korriku-Arbëria 1-2
Besa-Dardana 1-2

TABELA 

1. Malisheva 3 7 pikë 
2. Istogu 3 7
3. Besa 3 6 
4. Dardana 3 6
5. Liria 3 6 
6. Arbëria 3 6
7. Drenasi 3 5 
8. Onix 3 4
9. 2 Korriku 3 4
10. Ulpiana 3 4
11. Vëllaznimi 3 3
12. Vllaznia 3 3
13. KEK-u 3 1
14. Ramiz Sadiku  3 1
15. Vitia 3 1
16. Trepça 3 1

shtator do të mbahet seminari
për trajnerë në Marigona
Residencë, në palestrën e
Kolegjit ISP. Ligjërues në këtë
seminar do të jetë trajneri i
njohur turk Ahmet Caki. Ky
seminar është obligues për të

gjithë trajnerët në Kosovë, si
për ata që drejtojnë skuadrat
në konkurrencën e meshku-
jve, po ashtu edhe për ata të
femrave. "Seminari është
obligues dhe kushton 20 euro.
Për atë që mungon, licencimi
do të jetë 100 euro.  Kjo është

hera e parë që Ahmet Caki
ligjëron në Kosovë, derisa
para një muaji në Turqi ka
mbajtur seminar, ku kanë
marrë pjesë trajnerë nga
mbarë Evropa", thuhet në
njoftimin e FBK-së. 
Caki është trajner me përvojë

në basketbollin turk dhe në
atë evropian. Ai së fundi ishte
trajner në Darusafaka, derisa
më parë ka qenë trajner edhe i
Alba Berlinit, Anadolu Efes,
Tofas, Erdemirspor si dhe
ishte ndihmëstrajner në
Kombëtaren turke.  

Ahmet CCaki mmë 221 sshtator lligjëron ppara ttrajnerëve ttë KKosovës 

Neymari: Doja të largohesha, por nuk
më lejuan

Ylli brazilian i PSG-së, Neymar, ishte një nga emrat më të për-
folur në afatin kalimtar të verës teksa kërkonte largimin nga
skuadra franceze. Ai ka bërë me dije se ka shprehur dëshirën
për t'u larguar, por që nuk është lejuar. "Nuk ia kam fshehur
askujt se doja të largohesha, të gjithë e dinë këtë dhe po e pra-
noj sërish. Nuk dua të flas për detajet e bisedimeve por, mbi të
gjitha, nuk kam asgjë kundër PSG-së dhe tifozëve të këtij klubi.
Nëse nuk ndihesh i lumtur në vendin tënd të punës është nor-
male të kërkosh një sistemim tjetër. Kisha arsyet e mia për t'u
larguar por, fatkeqësisht, nuk më lejuan. Gjithsesi, tani që jam
ende këtu do të fokusohem 100 për qind që ta ndihmoj PSG-
në", ka thënë Neymar.

Marquezi triumfoi në San Marino, 
titulli shumë afër  

Marc Marquez me Hondan e fitoi garën e Çmimit të Madh të
San Marinos në Moto GP, suksesi i shtatë sezonal për pilotin
spanjoll, i  cili konsolidon kreun e renditjes. Në pistën e
Misano, Marquezi priti xhiron e fundit për ta nisur sulmin ndaj
francezit Fabio Quartararo, duke e parakaluar dhe korri suk-
sesin numër 77 në karrierë. Quartararo, që mori kreun e rendit-
jes pas xhirove të para, dominoi në shumicën e kohës, por pa
mundur të shkëputet. Për më shumë se 10 xhiro ai dhe
Marquezi qëndruan në krye të shkëputur nga rivalët. Marquez
nuk tentoi asnjëherë ta parakalojë, por këtë gjë e realizoi me
sukses në xhiron e fundit, duke korrur një fitore të vështirë. I
treti u rendit spanjolli Maverick Vinales me Yamaha. Edhe pse e
nisi garën i pari, shpejt ritmi i Vinales ra. Pas tij u rendit legjen-
da Valentino Rossi me motorin tjetër Yamaha. Kjo është gara e
tretë radhazi ku Rossi klasifikohet i katërti. Pas tij u renditën dy
pilotë të tjerë italianë, Morbidelli dhe Dovizioso, që në pistën e
shtëpisë nuk arritën të fitojnë. 

Ribery: Dominuam ndaj Juves 

Fiorentina ia doli t'i marrë një pikë Juventusit, në një ndeshje
që mund edhe ta kishte fituar pasi kishte raste të shumta.
Franck Ribery është i kënaqur pas pikës së marrë ndaj "Zonjës
së Vjetër". "Jam i lumtur për debutimin si titullar, pasi kishte 3
muaj që nuk luaja një ndeshje me këto ritme. Luajta 60 minuta
sepse nuk kam kapur ende formën time, por mund të them se
jam i kënaqur edhe nga ajo që bëri skuadra në fushë. E domin-
uam Juven në 60 për qind të kohës, por ata kanë vërtet një ekip
të bukur, të fortë, i cili edhe në çastet e vështira nuk përulet",
ka thënë 36-vjeçari. Ribery u largua në fund të sezonit të kaluar
nga Bayern Muncheni ku luante prej 12 vjetësh, teksa u
bashkua me Fiorentinën si një lojtar i lirë.

Hazardi pas debutimit: Luajta në 
stadiumin ku kam ëndërruar 

Eden Hazard ka debutuar me Real Madridin në La Liga.
Anësori belg iu bashkua klubit spanjoll këtë verë nga Chelsea,
por për shkak të lëndimit ai ka humbur tri ndeshjet e para në
kampionat. "Ishte një ndjenjë e mrekullueshme t'i shikoja
tifozët që më duartrokisnin. Është një stadium i bukur ku
ëndërroja të luaja që nga fëmijëria", ka thënë Hazardi, i cili
shpreson të japë më të mirën nga vetja për të arritur shumë
fitore dhe trofe me fanellën e "Los Blancos". "Shpresoj se ky
është fillimi i një faze të re, pozitive për mua. Shpresoj të jap
më të mirën, së bashku me shokët e ekipit dhe të arrijmë
shumë fitore dhe trofe", ka shtuar Hazardi. 

SHKURT 

SHANGAI, 115 SHTATOR - Spanja
është shpallur kampione e botës
në basketboll për meshkuj.
Kombëtarja iberike mundi 95-75
Argjentinën në finale, titulli i
dytë në historinë e saj. Turneu u
zhvillua për dy javë në Kinë.
Ndonëse pritej një ndeshje e
fortë, finalja e luajtur sot në
Pekin ishte një formalitet për
Spanjën, që u shkëput që në
periodën e parë dhe fitoi me
meritë. Argjentina ishte në një
ditë të keqe, duke mos mundur
dot të rivalizojë. Spanja i fitoi të
katër periodat: 23-14, 20-17, 23-
16, 29-28. Më i miri në fushë për
Spanjën ishte Ricky Rubio, që
realizoi 20 pikë, mbështetur nga
Sergio Llull me 15 pikë dhe Marc
Gasol me 14 pikë, duke i bërë të
pavlefshme 24 pikët e Gabriel
Deckut për amerikano-latinët.
Spanja rikthehet kampione e
botës pas 13 vjetësh (2006).
Duket se Azia e Largët i sjell fat
kombëtares spanjolle, që edhe
13 vjet më parë triumfonte në
Japoni. Ndërsa Kombëtarja e
Francës në basketboll e ka
mposhtur Australinë në garë për

medaljen e bronztë në Botërorin
"Kina 2019". "Gjelat" shënuan
fitore me rezultat 67-59
"Wukesong Arena" të Pekinit,
për të marrë dy herë radhazi

vendin e tretë në Botëror. Ishte
De Colo ai që udhëhoqi Francën
drejt këtij suksesi me 19 pikë,
derisa 16 pikë shënoi Evan
Fournier.

Spanja, kampione e botës
në basketboll 

LAS VEGAS, 115 SHTATOR - Boksieri
britanik Tyson Fury e fitoi me
vendim unanim të gjyqtarëve
duelin ndaj suedezit Otto Wallin,
sfidë e vlefshme për peshën e
rëndë, zhvilluar në Las Vegas. Të
tre gjyqtarët dhanë rezultatin në
favor të ish-kampionit të botës:
116-112, 117-111, 118-110, që
qëndron i pamposhtur (për
rivalin ishte humbja e parë në
karrierë pas 20 fitoresh).
Gjithsesi, fitorja e Furyt nuk ishte
aspak e lehtë. Jo vetëm për faktin
se atij iu deshën 12 raunde, por
edhe sepse pësoi një çarje të
thellë në vetull në raundin e
tretë. Ajo që u duk si një sfidë e
lehtë për Furyn u kthye në një
duel të vështirë, ku rrezikoi
shumë. Britaniku ishte superior
në ring teksa falë përvojës dhe
aftësive të tij nuk e diskutoi
fitoren e 29 në karrierë, duke
qëndruar i pamposhtur (ka edhe
një barazim). Gjithsesi, ai dëm-
tim ishte një "minus" i madh për

Furyn, që përgatitet për revan-
shin ndaj Dentay Wilder, në
shkurt të 2020-s. Wallin tentoi ta
realizojë surprizën, pasi çarja që
Fury pësoi në vetull e tronditi
disi, por arriti të mbijetojë dhe të
fitojë me meritë. Për një moment
u desh ndërhyrja e mjekut që tha
se britaniku mund ta vazhdonte
duelin. Më pas, grushtet e bri-

tanikut bënë dallimin në ring,
raporton "telesport". Interesant
hyrja në ring e Furyt, i mbështjel-
lë me një mantel me flamurin
meksikan, pasi është Dita e
Pavarësisë së Meksikë. Jo vetëm
kaq, por ai mbante edhe një
kapele meksikane në kokë dhe
mbathje me ngjyrat e flamurit
meksikan. 

Tyson Fury fiton sfidën
me Otto Wallin

Suzana Gruda - Nikaj, nga Drenasi shpall të
pavlefshme diplomën e shkollës së mesme
"Dr.Xheladin Deda" Mitrovicë, si dhe diplomën
Fakultetit të mjekësisë të universitetit të Prishtinës
së bashku me licencën e punës të lëshuar nga
Ministria e Shëndetësisë. 

Ismet Braha nga Vushtrria shesin pjesën e vet
ideale të parcelës kadastrale P70202018-00001 
K-0 ZK Gojbule Komuna e Vushtrrisë . Ftohen
bashkëpronaret që nëse janë të interesuar që të
lajmërohen te pronaret e cekur më lartë.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na 
kontaktoni në këtë numër të telefonit: 
049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

>> SHPALLJE TË VOGLA <<

Banesë me qira në Dardani
për çif bashkëshortësh. Banesa ka

50 m2 me një dhomë gjumi, 
sallon e kuzhinë, banjo e ballkon

dhe shpajz. 
Kati i 7 me lift. Çmimi 250 €uro

kontakti 044-171328.

